
सरकारी कार्यक्रम तथा बजेट तर्जुमा गर्ने क्रममा अपाङ्गता भएका व्यक्तीहरुको  सम्वेदनशीलतालाई  ध्यान दिइ स्थानिय तहमा अपाङ्गता उत्तरदायी बजेटको निर्माण गर्ने कार्य समावेशी विकास अवधारणाको सुन्दर पक्ष हो। राष्ट्रिय अपाङ्ग माहासंघले स्थानीयस्तरसम्म अपाङ्गता उत्तरदायी बजेट निर्माण गराउने अभिप्रायले गोदावरी नगरपालिका र कागेश्वरी मनोहरा नगरपालिकाको अभ्यासलाइ समेटेर स्थानिय सरकारद्वारा सञ्चालित कार्यक्रमहरुमा अपाङ्गता उत्तरदायी बजेट बिनियोजन र कार्यक्रमको प्रभावकारिता अध्ययन गरेको हो।
यस अध्ययन प्रतिवेदनले सुझाब गरे जस्तो अपाङ्गता उत्तरदायी बजेट स्थानीयकरण रणनीति तर्जुमा गरि यस्को प्रभावकारी रुपमा कार्यान्वयन गर्न सकेको खण्डमा नेपालले प्रतिबद्धता जाहेर गरेको दिगो विकास लक्षको अपाङ्गता समावेसी सुचक सन् २०३० सम्ममा प्राप्त गर्न सक्ने कुरामा दुई मत हुन सक्दैन। तसर्थ यस्तो रणनिती हरेक स्थानिय तहले अवलम्बन गर्नु पर्ने र त्यस्को समन्वय सङ्ंघीय मामिला तथा स्थानीय विकास मन्त्रालयले गर्नु पर्ने कुरामा जोड दिन चाहन्छु।
अपाङ्गता उत्तरदायी बजेट प्रणालीको निर्माण  र त्यस्ले अपेक्षा गरेका उपलब्धिहरुको प्रत्याभुत गर्ने कार्यमा सहजिकरण गराउने तथा बजेट तर्जुमाको समयदेखि नै कार्यक्रमहरुको अपाङ्गता समावेशी हुने गरी तर्जुमा, कार्यान्वयन, अनुगमन गराउने कार्यमा यो प्रतीवेदन स्रोत सन्दर्भको रुपमा लाभकारी हुने कुराको अपेक्षा लिईएको छ।
यस अध्ययन कार्यमा आवश्यक सुचना प्रदान गरी सहयोग पुर्याउने गोदावरी नगरपालिका र कागेश्वरी मनोहरा नगरपालिकाका मेयर, उपमेयर तथा  सम्बन्धित शाखाका कर्मचारीहरुलाई  धन्यवाद दिन चाहन्छु भने अध्ययन कार्यमा आर्थिक सहयोग प्रदान गर्ने महासंघको साझेदार संस्था माइराईट्स् प्रती आभार ब्यक्त गर्दछु। 
अन्तमा, अध्ययन कार्यमा नेतृत्व गर्ने  यस राष्ट्रिय अपाङ्ग महासंघका पुर्व अध्यक्ष एवं बरिष्ठ सल्लाहकार डा. वीरेन्द्र राज पोखरेल र अध्ययन टिमलाइ हार्दिक धन्यवाद दिन चाहन्छु। 
मित्रलाल शर्मा
अध्यक्ष, राष्ट्रिय अपाङ्ग महासंघ, नेपाल

राज्य पुनर्संरचनाको यस घडीमा अपाङ्गता भएका नागरिकहरुलाई विकासको मूलप्रवाहमा समावेश गराउनु लोकतान्त्रिक पध्दतिको उत्कृष्ट अभ्यास हो । अपाङ्गता एउटा नवीनतम अवधारणा हो जुन कुनै व्यक्तिको कार्यगत विचलन र वातावरणीय अवरोधहरु बीचको अन्तरक्रियाको परिणाम स्वरुप उत्पन्न हुन्छ जसले अन्य व्यक्तिसरह समान आधारमा समाजमा पूर्ण र प्रभावकारी ढंगमा सहभागी हुन वाधा पुर्याउँछ । नेपालमा करिव ८० प्रतिशत अपाङ्गता भएका व्यक्तिहरु ग्रामीण क्षेत्रमा बसोबास गर्दछन् । त्यस्ता व्यक्तिहरुलाई सरकारी सेवा तथा सुविधाको यथोचित जानकारी पूर्ण रुपमा हुन सकेको छैन ।
अपाङ्गता भएका व्यक्तिहरुलाई स्वास्थ्य, शिक्षा, रोजगारी, निर्णय प्रक्रियामा समान सहभागिता, पहुँचयुक्त भौतिक संरचना, सूचना तथा सञ्चारप्रविधि, गरिबी निवारण र सामाजिक सहभागीता तथा सचेतनाजस्ता विषयहरू आफ्नै समुदायमा प्राप्त गराइनु मानव अधिकारको विषय हो । यसै कुरालाई आत्मसात गर्दै अपाङ्गता भएका व्यक्तिहरूका लागि विद्यमान राष्ट्रिय तथा अन्तर्राष्ट्रिय कानुनको परिधिभित्र रही स्थानिय सरकारले नीतिगत व्यवस्था गरी अपाङ्गता भएका व्यक्तिहरुका लागि विभिन्न कार्यक्रमहरु सञ्चालनमा ल्याएका छन् । यसै सन्दर्भमा स्थानिय सरकारले बिनियोजन गरेको बजेट तथा कार्यक्रम कति प्रभावकारि रहेको छ भन्ने कुरा अध्ययन गर्नु वान्छनिय भएकोले राष्ट्रिय अपाङ्ग महासंघ नेपालले यस "अपाङ्गता उत्तरदायी बजेटको  पर्याप्तता र प्रभाबकारिता” सम्बन्धी अध्ययन गरेको हो ।
राष्ट्रिय अपाङ्ग महासंघ नेपाल २०५० सालमा  काठमाडौं जिल्ला प्रशासन कार्यालयमा संघ संस्था दर्ता ऐन २०३४ अन्तरगत दर्ता भई सवै प्रकारका अपाङ्गता भएका व्यक्तीहरुको हक अधिकार संरक्षण र संबर्धन तथा क्षमता अभिबृद्धिका निम्ति निरन्तर कृयाशिल राष्ट्रिय छाता संस्था हो । आफ्नो स्थापना कालदेखि नै यस माहसंघले निरन्तर अपाङ्गता भएका ब्यक्तिहरुको अधिकार, निती निर्माण, सेवा सुविधा को उपलब्धता र सामाजिक समाबेसिकरणमा महत्वपूर्ण भूमिका निर्वाह गर्दै आएको छ । यस महासंघमा हाल करिब ४०० बटा अपाङ्गता भएका संघसंस्थाहरु आवद्ध भै देश भरिनै संजाल बिस्तार गरेको छ। सातै प्रदेशहरुमा निर्वाचित समितीहरु कृयाशिल छन् भने स्थानिय तहहरुमा सदस्य संस्थाहरु मार्फत महासंघले कार्यक्रम विस्तार गरी आफ्नो उपस्थिती प्रभाबकारी बनाएको छ ।
अपाङ्गता भएका व्यक्तीहरुको विकासलाई अलग्गै राखेर  समुन्नत समाजको कल्पना गर्न सकिदैन । समुन्नत समाज निर्माणका लागि समानुपातिक विकास आजको आवश्यकता हो । समग्र समावेशी विकासको सिध्धान्तमा अपाङ्गता समावेशी प्राथमिकता हुंदाहुंदै पनि व्यवहारमा समानता छैन । अपाङ्गता भएका व्यक्तीहरुको विकासमा राज्यले संविधानप्रदत्त हक अधिकारको कार्यान्वयन गर्न तथा राष्ट्रिय तथा अन्तर्राष्ट्रिय स्तरमा गरेका प्रतिवद्धताहरूलाई पुरा गर्न विशेष जोड दिनु पर्ने देखिन्छ । संविधानको मर्म र भाबना अनुरूप अपाङ्गता भएका व्यक्तीहरुको विभेदको अन्त्य गरि उनिहरुलाई आर्थिक समानता, समृद्धि र सामाजिक न्याय सुनिश्चित गर्ने तथा समानुपातिक, समावेशी तथा सहभागितामूलक सिद्धान्तका आधारमा समतामूलक समाजको निर्माण गर्नका लागि प्रत्येक स्थानीय तहहरूले आ–आफ्ना नीति तथा कार्यक्रमहरूमा अपाङ्गता उत्तरदायी बजेट  बिनियोजन प्रणालीलाई आन्तरिकीकरण गर्न अपरिहार्य  हुने कुरामा दुइमत हुन सक्दैन।
नेपालमा अपाङ्गता उत्तरदायी बजेट कार्यक्रमको संरचना  निर्माण नभएता पनि अपाङ्गता भएका व्यक्तिहरुको अवस्थामा सुधार गर्न सरकारले स्थानिय तहहरुमा सामाजिक समावेसिकरण र सुशासन अन्तर्गत बजेट विनियोजन गर्ने गरेको छ। यसबाट उनिहरुको सामाजिक, आर्थिक तथा सांस्कृतिक जिवनमा सुधार गर्ने तथा उनिहरुलाई सकृय नागरिकको रुपमा सहभागि गराउन नितिगत तथा कार्यगत निर्णयहरु भएका छन्। अपाङ्गता समावेसी विकास अवधारणामा सापेक्ष सुधार गर्ने उद्धेश्य भएता पनि भौतिक तथा विभिन्न प्राविधिक कारणले गर्दा अपाङ्गता भएका व्यक्तीहरु राज्यबाट प्रदत्त सेवाबाट बन्चित रहेका छन् भन्ने गुनासो विभिन्न समयमा उनिहरुबाटै सुनिने गरेको छ। 
विभिन्न कार्यक्रमहरू मध्ये नेपाल सरकार महिला, बालबालिका तथा जेष्ठ नागरिक मन्त्रालयले प्रादेशिक सरकार मार्फत स्थानिय तहहरुमा अपाङ्गता भएका व्यक्तिहरूको हक हित संरक्षण लगायत उनीहरूको सशक्तिकरण र विकासका लागि प्रभावकारी कार्य गर्दै आईरहेको छ। समुदायमा आधारित पुनर्श्थापना (सीबिआर) कार्यक्रम यसको उदाहरण हो। यस कार्यक्रमले अपाङ्गता भएका व्यक्तिहरूलाई आफ्नै समुदायमा आत्म स्वाभिमान सहित आर्थीक सशक्तिकरण र संमान पुर्बक जिवन यापन गराउने लक्ष्य निर्धारण गरेको छ।
नेपालमा सरकारले अवलम्वन गरेको निति र उद्देश्य अनुसार अधिकार उपभोग गराउने कुरामा स्थानिय तहहरुले विनियोजन गरेको बजेट र कार्यक्रम कति प्रभावकारि रहेको छ भन्ने कुरा अध्ययन गर्नु वान्छनिय भएकोले यस "अपाङ्गता उत्तरदायी बजेट  र कार्यक्रमको प्रभावकारिता अध्ययन कार्य सम्पन्न गरि  यो प्रतिवेदन तयार गरिएको हो ।

[bookmark: _Toc72353328]१.२.	अध्ययनको उद्देश्य
 स्थानिय तहको अपाङ्गता उत्तरदायी बजेट तथा  कार्यक्रमको प्रभावकारिता अध्ययनको मुख्य उद्देश्य बजेटको पर्याप्तता, प्रभावकारिता र दिगोपनाको लेखाजोखा गर्नु हो भने यस अध्ययनका विशिष्ट उद्देश्यहरु निम्नानुसार रहेका छन्
१. स्थानिय तहको बजेट तथा  कार्यक्रमको प्रभावकारिता,  अपाङ्गता समावेशी योजना तर्जुमा, कार्यान्वयन र अनुगमन प्रकृया वारे अध्ययन गर्नु
२. अपाङ्गता भएका व्यक्तिहरुको स्वास्थ्य, शिक्षा, जिविकोपार्जन, सशक्तीकरण, पहुँचयुक्तता तथा सामाजिक समावेसीकरण प्रबर्धन गर्न  उत्तरदायी बजेट तथा कार्यक्रम तर्जुमा गरि लागु गराउन स्थानिय सरकारलाइ सुझाब प्रस्तुत गर्नु।

[bookmark: _Toc72353329]१.३ अध्ययनको सिमितता
राष्ट्रिय अपाङ्ग महासंघले स्थानिय सरकारद्वारा सञ्चालित अपाङ्गता उत्तरदायी बजेट बिनियोजन र कार्यक्रमको प्रभावकारिता अध्ययन गर्ने कार्य आफैंमा अत्यन्त सराहनिय कार्य हो। तथापि देशभरी रहेका ७५३ बटा स्थानिय तहहरुको कार्यक्रम र बजेटको प्रभाबकारिता अध्ययन गर्नु उपलब्ध सिमित साधन, श्रोत र समयावधि का कारण संभव हुन सकेन। अध्ययनको व्यापक महत्व हुँदाहुँदै पनि चयन गरिएका काठमाण्डौं उपत्यकाका दुइवटा नगरपालिकाहरुले देशको सबै भु-भागको प्रतिनिधित्व  गर्न सकेको छैन ।  स्याम्पल चयनमा हिमाली, पाहाडी र तराई गरी तिनै वटा भौगोलिक क्षेत्रहरु मा हुने अपाङ्गता भएका व्यक्तीहरुको भिन्दाभिन्दै परिवेश र प्रादेशिक सरोकारहरु समेट्न सकेको छैन । कोरोना भाइरसको माहामारिका कारण बन्दाबन्दी र यातायातले पारेको प्रभावका कारण पनि अध्ययन क्षेत्र चयन गर्दा सावधानि अपनाउनु परेकोले  काठमाण्डौं उपत्यकाको दुई नगरपालिकाहरु मात्र अध्ययनको क्षेत्र बनाइएको छ। 
यस अध्ययनले स्थानिय सरकारद्वारा सञ्चालित अपाङ्गता उत्तरदायी बजेट बिनियोजन र कार्यक्रमको प्रभावकारिता बारे महत्वपूर्ण आयामहरुको बारेमा तथ्यहरु उजागर गरेतापनि  भविष्यमा यस सम्बन्धि थप अध्ययन र अनुसन्धानको खाँचो रहेको महशुस गरिएको छ ।



[bookmark: _Toc72353330]परिच्छेद २
[bookmark: _Toc72353331]२. अध्ययन विधि
अपाङ्गता उत्तरदायी बजेट कार्यानवयनको प्रभावकारिता अध्ययनका सन्दर्भमा तय गरिएका उद्देश्य हरू प्राप्त गर्न निम्न बमोजिम परिणात्मक तथा गुणात्मक मिस्रित अनुसन्धान विधि (Mix Research Method) अपनाईएको थियो।
[bookmark: _Toc72353332]२.१.	अध्ययन स्याम्पल (Sampling) :
अध्ययनका लागि आवश्यक नमुना नगरपालिका छान्दा काठमाण्डौं उपत्यकाको प्रतिनिधित्व हुनेगरी उपयुक्त स्याम्पल चयन विधि अपनाईएको थियो । जस अन्तर्गत रान्डम स्यम्प्लिङ बिधि (Random Sampling) अपनाईएको थियो । काठमाण्डौं उपत्यकाका तिनैवटा जिल्लाहरु मध्ये काठमाण्डौं बाट कागेश्वरी मनोहरा तथा ललितपुर बाट गोदावरी नगरपालिकाहरु चयन गरिएको थियो । उक्त नगरपालिकाहरु छनोट गर्दा उपत्यकाका ग्रामिण क्षेत्रहरु समिटिने गरि नमुना पालिका लिईएको थियो । उत्तरदाताको रुपमा नगरपालिका संग सहकार्यगरी कार्यक्रम सञ्चालन गर्ने संस्था,  नगरपालिकाको कुनै पनि समितीमा रहि कार्यरत अपाङ्गता भएका ब्यक्तीहरु, नगरपालिकाका प्रमुख, उप-प्रमुख तथा सम्बन्धीत कर्मचारीहरु र नगरपालिकाको कार्यालयबाट प्राप्त अपाङ्गता भएका व्यक्तिहरुको सूचि लाई स्रोतको रुपमा प्रयोग गरिएको थियो। उत्तरदाता चयनगर्दा अनुमानिक स्याम्पल चयन(Judgmental sampling) प्रणाली बाट छनोट गरिएको थियो । 
अपाङ्गता उत्तरदायी बजेट तथा कार्यक्रम सञ्चालन भएका र नभएका वडाका उत्तरदाताको हकमा प्राप्त सुचि मध्ये बाट सकेसम्म सबै प्रकारका अपाङ्गता भएका व्यक्तिहरु क) शारीरिक अपाङ्गता, ख) दृष्टि सम्बन्धि अपाङ्गता, ग) सुनाइ सम्बन्धि अपाङ्गता, घ) श्रवण दृष्टिविहीन अपाङ्गता, ङ) स्वर बोलाइ सम्बन्धी अपाङ्गता च) मनोसामाजिक अपाङ्गता छ) अटिजम, ज) बौद्दिक अपाङ्गता, (झ) हेमोफिलिया अपाङ्गता  र ञ) बहुअपाङ्गता भएका उत्तरदाताहरू चयन गरिएको थियो । यस्ता उत्तरदाता मध्ये पूर्ण अशक्त अपाङ्गता भएका व्यक्तिको सन्दर्भमा भने नेपाल सरकारले निर्धारण गरेको अभिभावकको मापदण्ड अनुसार उक्त व्यक्तिको स्थानीय अभिभावकलाई उत्तरदाताको रुपमा लिईएको थियो।
[bookmark: _Toc72353333]२.२	दस्ताबेज पुनरावलोकन (Desk Review)    
अपाङ्गता भएका व्यक्तिहरूलाई स्थानिय तहको निती तथा कार्यक्रमको आधारमा प्राप्तहुने बजेट, सेवा सुविधामा प्रभावकारी पहुँच आदिको अध्ययन गर्न चयन गरिएका कागेश्वरी मनोहरा र गोदावरी नगरपालिकाहरुको आ.ब. २०७५/ २०७६ र २०७६/ २०७७को बार्षिक प्रतिवेदन तथा आ.व. २०७७/ २०७८ को निती, कार्यक्रम तथा बजेटलाइ मुख्य दस्तावेजको रुपमा समावेश गरिएको थियो।
डेस्क रिभ्यू मार्फत स्थानिय तहमा उपलब्ध हुने बजेट, कार्यक्रम सञ्चालन गर्ने सम्बन्धी कार्यविधिहरु र निर्देशिकाहरुका प्रावधानहरु, अपाङ्गता परिचयपत्र वितरण निर्देशिका अध्ययन गरिएको थियो । साथै अपाङ्गता भएका व्यक्तिहरूले पाउने आधारभूत सेवा सुविधाका बारेमा लाभग्राहिहरुलाई के कस्तो जानकारि रहेको छ र स्थानिय सरकारले विनियोजना गरेको बजेटको प्रभावकारिता  कस्तो रहेको छ भनि त्यस्ता कार्यक्रमहरु सञ्चालन गर्ने विभिन्न संस्थाहरुको प्रतिवेदनको समेत अध्ययन गरिएको थियो ।
यस अध्ययनको आधार अपाङ्गता भएका व्यक्तीहरुको हक अधिकारको सन्दर्भमा नेपालले प्रतिबध्दता जाहेर गरेको राष्ट्रिय तथा अन्तराष्ट्रिय दस्तावेज भएकोले नेपालको संबिधान २०७२, अपाङ्गता भएका व्यक्तीहरुको अधिकार संबन्धी माहासंधी (२००६), दिगोविकास लक्षमा रहेको अपाङ्गता विकास सुचक, अपाङ्गता भएका व्यक्तीहरुको अधिकार संबन्धी ऐन (२०७४), नियमावली (२०७७), इन्चोन रणनिति तथा कार्य योजना आदी सन्दर्भ दस्ताबेजको रुपमा पुनराबलोकन गरिएको थियो।
[bookmark: _Toc72353334]२.३	प्रश्नावली (Questionnaire)  
स्थानिय सरकारी अनुदानमा सञ्चालन भएका कार्यक्रम अन्तर्गत अपाङ्गता भएका व्यक्तिहरूको स्वास्थ, शिक्षा, जिवनयापन, सशक्तिकरण र सामाजिकीकरणमा बजेटले पारेको  प्रभाब मापन सुचक तयार गरी परामर्शदाताले प्रश्नावलिको निर्माण गरेको हो भने उक्त प्रश्नावलिलाई गोदावरी नगरपालिकामा परिक्षण समेत गरी अन्तिम रुप प्रदान गरिएको थियो ।
स्वास्थ अन्तर्गत प्रश्नावलिमा निःशुल्क स्वास्थ्य सेवा, सहायक सामग्रिर सहयोगी सेवा बारे प्रश्न सोधिएको थियो भने शिक्षाको सन्दर्भमा उत्तरदाता अपाङ्गता भएका व्यक्तिहरुको शैक्षिक स्थिति, छात्रबृत्ती  र औपचारिक र अनौपचारिक शिक्षाको बारेमा प्रश्न सोधिएको थियो । जिवनयापन अन्तर्गत नगरपालिकाले विनियोजन गरेको बजेटको कार्यानवयनबाट के कती रोजगारिको अवस्था, उध्यमशिलता, व्यवसायिक वा शिपमुलक तालिम, व्यवसायमा संलग्नता, बैंकिङ वा वित्तिय सेवामा पहुँच आदिमा प्रभाब पारेको छ भनि  सोधिएको थियो । समावेशिकरण अन्तर्गत अपाङ्गता भएको उत्तरदाताको परिवारमा वा नगरपालिकामा कुनै निर्णयकारी भूमिका रहे नरहेको, कुनै राजनैतिक प्रतिनिधित्व र नियुक्ती, सामाजिक संघसंस्थामा संलग्नता र भूमिकाको बारेमा प्रश्न सोधिएको थियो । त्यसैगरी पहुँचयुक्त भौतिक संरचना, निति तथा कानुनको प्रयोग तथा सिआरपिडि, सिबिआर तथा संबिधानले अपाङ्गता भएका व्यक्तिहरुको अधिकारको बारेमा थाहा भएनभएको कुरा प्रश्न मार्फत जानकारी लिइएको थियो ।सामाजिकीकरण अन्तर्गत अपाङ्गता भएका उत्तरदातालाई व्यक्तिगत दैनिक कार्य सम्पादन गर्नका लागि सहयोगको आवश्यकता पर्ने वा नपर्ने, सहायता सेवा, अपाङ्गता भएका व्यक्तिको समावेशीकरण सम्वन्धी प्रश्नहरु सोधिएको थियो । साथै अपाङ्गता भएका व्यक्तिहरुको मर्यादाको सन्मान, अपहेलना र न्यायमा पहुँचको बारेमा समेत सोधिएको थियो ।
त्यसैगरी सिबिआर कार्यक्रमको प्रभाव बारे लेखाजोखा गर्न अपाङ्गता भएका व्यक्तिले समुदायमा आधारित पुर्नर्स्थापना कार्यक्रम मार्फत परामर्श सेवा, आर्थिक सहयोग, उपचार सेवा, शिक्षा छात्रवृत्ती, दैनिक क्रियाकलापहरु सम्पादन गर्न सहायता सेवा, व्यवसायिक तालिम, क्षमता विकास तालिम, सहायक सामाग्री, बिऊ पुँजी आदिको बारेमा प्रश्न सोधिएको थियो ।
नगरपालिकाले विनियोजन गरेको बजेटतथा कार्यक्रमले समेटेको वा नसमेटेको  व्यक्तिबीचको अन्तर पत्ता लगाउनका लागि बन्द प्रश्नहरु (Closed ended) र अतिरिक्त उत्तर आउन सक्ने प्रश्नहरू खुल्ला प्रश्न(Open Ended) समावेश गरिएका थिए । उत्तरदाताले नगरपालिकाको कार्यक्रम बाट गरेको अपेक्षाबुझ्न विषयगत खुल्ला प्रश्नहरू पनि समावेश गरिएका थिए । प्रश्नावली संरचना गर्दा नगरपालिकाको कार्यक्रम र बजेटको प्रभावकारिता थाहापाउन नगरपालिका संग सहकार्य गर्ने सेवा प्रदायक संस्थाको बारेमा समेत प्रश्नावलिमा चयन विकल्प समावेश गरिएको थियो ।
[bookmark: _Toc72353335]२.४	मुख्य उत्तरदाता संगको अन्तरवार्ता (Key Informant Interview)  
मुख्य उत्तरदाता संगको अन्तरवार्तामा कागेश्वरी मनोहरा नगरपालिकाका मेयरहरु, सम्बन्धीत कर्मचारीहरु, कार्यक्रम सञ्चालन गर्ने संस्था र नगरपालिकाबाट परिचयपत्र प्राप्त  अपाङ्गता भएका व्यक्तिहरुलाइ समेटिएको थियो। त्यस्ता उत्तरदाता चयन गर्दा कार्यक्रमले समेटेका  २१ जना अपाङ्गता भएका व्यक्तिहरु र नगरपालिकाका ९ जाना पदाधिकारी गरी ३० जना संग अन्तरवार्ता लिईएको थियो । उक्त अन्तरवार्ता कोरोनाभाइरसको संक्रमणहुने जोखिमको बाबजुद मंसिरको पहिलो हप्तामा नगरपालिकामा प्रत्यक्ष भेटेर सम्पन्न गरिएको थियो । उत्तरदाताहरु संग प्रत्यक्ष भेटेर गर्न संभब नहुँदा जुम मार्फत अनलाइन अन्तरवार्ता समेत गरिएको थियो।
[bookmark: _Toc72353336]२.५	केन्द्रित समूह छलफल (Focus Group Discussion)    
अध्ययनका लागि छनौट गरिएको प्रत्येक नगरपालिकामा एउटा केन्द्रित समूह छलफल आयोजना गरिएको थियो जसमा सम्बन्धित नगरपालिकाको सामाजिक विभागका प्रतिनिधि, सिबिआर कार्यक्रम सञ्चालन गर्ने संस्था तथा अपाङ्गता अधिकारका लागि काम गर्ने संस्थाका प्रतिनिधिहरु, अपाङ्गता भएका व्यक्तिहरू, अपाङ्गता भएका व्यक्तिका अभिभावकहरू लाई समावेश गरिएको थियो । केन्द्रीत समुह छलफलको चेकलिस्टमा बजेट तथा कार्यक्रमको प्रभावकारिता, कार्यदक्षता र दिगोपनाको लेखाजोखा गर्ने प्रयास गरिएको थियो । केन्द्रीत समुह छलफल कागेश्वरि मनोहरा नगरपालिका र गोदाबरी नगरपालिकामा मिती ६ पौष २०७७ का दिन आयोजना गरि त्यस्को निश्कर्षलाई गुणात्मक विश्लेषण गरी प्रतिवेदनमा समावेश गरिएकोछ।
[bookmark: _Toc72353337]२.६	अध्ययनको समय सन्दर्भ (Time reference of the Study)
यस अध्ययन कार्यलाई प्रभावकारि र पृष्ठपोषण गर्नका लागि महासंघले विशेषज्ञको परिचालन गरेको छ जस अनुसार यो अध्ययन कार्य मिति २०७७ कार्तीक १ गते बाट सुरुगरी २०७७ साल पौष १५ गते समाप्त भएर यो प्रतिवेदन तयार गरी यसमा उल्लेखित सुझावहरुको कार्यान्वयन समेतका लागि परामर्शदाता द्वारा महासंघ समक्ष पेश गरिएको हो। नेपालको संबिधआन २०७२ आश्विन ३ गते जारी भएपछी ७५३ बटा स्थानिय तहहरुको गठन गरिएको हुँदा र यस अध्ययनले स्थानिय तहको बजेट र कार्यक्रमको प्रभाबकारिता लेखाजोखा गर्ने भएकोले यस अध्ययनको समय आ.ब. सन्दर्भ २०७३/२०७४ देखी २०७७/२०७८ रहेको छ।
[bookmark: _Toc72353338]२.७	तथ्यांक प्रशोधन तथा विश्लेषण (Data processing and analysis)
परामर्शदाताबाट प्रत्येक अध्ययन गरिएका नगरपालिकाहरुमा मुख्य उत्तरदाता संगको अन्त्रवार्ता सम्पन्न भएपछि त्यस्को माइक्रोसफ्ट एक्सल फाईल परामर्शदाताले रुजु गरेर कम्प्यूटर सहायक मार्फत एन्भिभो सफ्टवयेरमा दर्ता गरिएको थियो । बजेटको प्रभावकारिता अध्ययनका लागि ३३ वटा मानक तयार गरिएकोमा नगरपालिकाको प्राथमिकतालाइ मुख्य आधार बनाई स्थानिय सरकारले अवलम्बन गरेको निर्देशिकाले अपेक्षा गरेका उपलब्धि मापन हुनेगरी बजेट र कार्यक्रमले समेटेका र नसमेटेका अपाङ्गता भएका व्यक्तिहरुको विद्धमान स्थितिबारे तुलनात्मक रुपमा क्रस् तालिकाहरु तयार गरी विश्लेषण गरिएको थियो जस्लाई परिमाणात्मक रुपमा प्रतिवेदनमा व्याख्या गरिएको छ।
[bookmark: _Toc72353339]परिच्छेद ३:
[bookmark: _Toc72353340]३.	दस्ताबेज बिश्लेषण Literature Review):
अपाङ्गता भएका व्यक्तीहरुको हक अधिकारको सन्दर्भमा नेपालले राष्ट्रिय तथा अन्तराष्ट्रिय रुपमा औपचारिक तथा अनौपचारिक तवरले प्रतिबध्दता जाहेर गरेको छ। राष्ट्रीय दस्तावेज हरुमा नेपालको संबिधान २०७२, अपाङ्गता भएका व्यक्तीहरुको अधिकार संबन्धी ऐन (२०७४), संचार तथा भौतिक पहुँचयुक्त निर्देशिका,  नियमावली (२०७७) आदी पर्दछन। त्यसैगरी अन्तराष्ट्रिय दस्ताबेजहरुमा अपाङ्गता भएका व्यक्तीहरुको अधिकार संबन्धी माहासंधी (२००६), दिगोविकास लक्षमा रहेको अपाङ्गता विकास सुचक, इन्चोन रणनिति तथा कार्य योजना आदी सन्दर्भ दस्ताबेजको रुपमा पुनराबलोकन गरिएको छ।
अपाङ्गता भएका व्यक्तिहरूको अधिकारसँग सम्बन्धित राष्ट्रिय कानून तथा नीतिहरू  
[bookmark: _Toc72353341]३.१.	नेपालको संबिधान २०७२: 
नेपालको संविधान(२०७२) मा ३२ वटा मौलिक हक रहेका छन् । जसमध्ये अपाङ्गता भएका नागरिकका केही विशिष्ट अधिकार सम्बोधन गर्ने गरी ६ वटा धारामा अपाङ्गता भएका व्यक्तिहरूसँग सम्बन्धित मौलिक हकको व्यवस्था रहेको छ जुन देहाय बमोजिमा छन।
नेपालको संविधान, २०७२ मा संबोधन भएका  अपाङ्गता भएका व्यक्तीहरुको अधिकारका देहायका प्रावधानहरु रहेका छन् ।
१८. समानताको हक 
(२) सामान्य कानूनको प्रयोगमा उत्पत्ति, धर्म, वर्ण, जात, जाति, लिंग, शारीरिक अवस्था, अपाङ्गता, स्वास्थ्य स्थिति, वैवाहिक स्थिति, गर्भावस्था,आर्थिक अवस्था, भाषा वा क्षेत्र, वैचारिक आस्था वा यस्तै अन्य कुनै आधारमा भेदभाव गरिने छैन ।
(३) राज्यले नागरिकहरूका बीच उत्पत्ति, धर्म, वर्ण, जात, जाति, लिंग, आर्थिक अवस्था, भाषा, क्षेत्र, वैचारिक आस्था वा यस्तै अन्य कुनै आधारमा भेदभाव गर्ने छैन ।
तर सामाजिक वा सांस्कृतिक दृष्टिले पिछडिएका महिला, दलित, आदिवासी, आदिवासी जनजाति, मधेशी, थारू, मुस्लिम, उत्पीडित वर्ग, पिछडा वर्ग, अल्पसंख्यक, सीमान्तीकृत, किसान, श्रमिक, युवा, बालबालिका, ज्येष्ठ नागरिक, लैंगिक तथा यौनिक अल्पसंख्यक, अपाङ्गता भएका व्यक्ति, गर्भावस्थाका व्यक्ति, अशक्त वा असहाय, पिछडिएको क्षेत्र र आर्थिक रूपले विपन्न खस आर्य लगायत नागरिकको संरक्षण, सशक्तीकरण वा विकासका लागि कानून बमोजिम विशेष व्यवस्था गर्न रोक लगाएको मानिने छैन ।
२४. छुवाछूत तथा भेदभाव विरुद्धको हक ः 
(१) कुनै पनि व्यक्तिलाई निजको उत्पत्ति, जात, जाति, समुदाय, पेशा, व्यवसाय वा शारीरिक अवस्थाको आधारमा कुनै पनि निजी तथा सार्वजनिक स्थानमा कुनै प्रकारको छुवाछूत वा भेदभाव गरिने छैन ।
३१. शिक्षा सम्बन्धी हकः 
(३) अपाङ्गता भएका र आर्थिक रूपले विपन्न नागरिकलाई कानून बमोजिम निःशुल्क उच्च शिक्षा पाउने हक हुनेछ ।
(४) दृष्टिविहीन नागरिकलाई ब्रेललिपि तथा बहिरा र स्वर वा बोलाइ सम्बन्धी अपाङ्गता भएका नागरिकलाई सांकेतिक भाषाको माध्यमबाट कानून बमोजिम निःशुल्क शिक्षा पाउने हक हुनेछ ।
३९. बालबालिकाको हकः 
(९) असहाय, अनाथ, अपाङ्गता भएका, द्वन्द्वपीडित, विस्थापित एवं जोखिममा रहेका बालबालिकालाई राज्यबाट विशेष संरक्षण र सुविधा पाउने हक हुनेछ ।
४२. सामाजिक न्यायको हकः 
(१) सामाजिक रूपले पछाडि परेका महिला, दलित, आदिवासी, आदिवासी जनजाति, मधेशी, थारू, अल्पसंख्यक, अपाङ्गता भएका व्यक्ति, सीमान्तीकृत, मुस्लिम, पिछडा वर्ग, लैंगिक तथा यौनिक अल्पसंख्यक, युवा, किसान, श्रमिक, उत्पीडित वा पिछडिएको क्षेत्रका नागरिक तथा आर्थिकरूपले विपन्न खस आर्यलाई समावेशी सिद्धान्तका आधारमा राज्यको निकायमा सहभागिताको हक हुनेछ ।
(३) अपाङ्गता भएका नागरिकलाई विविधताको पहिचान सहित मर्यादा र आत्मसम्मान पूर्वक जीवनयापन गर्न पाउने र सार्वजनिक सेवा तथा सुविधामा समान पहुँचको हक हुनेछ ।
(५) नेपालमा अग्रगामी लोकतान्त्रिक परिवर्तनको लागि भएका सबै जन आन्दोलन, सशस्त्र संघर्ष र क्रान्तिका क्रममा जीवन उत्सर्ग गर्ने शहीदका परिवार, बेपत्ता पारिएका व्यक्तिका परिवार, लोकतन्त्रका योद्धा, द्वन्द्वपीडित र विस्थापित, अपाङ्गता भएका व्यक्ति, घाइते तथा पीडितलाई न्याय एवं उचित सम्मान सहित शिक्षा, स्वास्थ्य, रोजगारी, आवास र सामाजिक सुरक्षामा कानून बमोजिम प्राथमिकताका साथ अवसर पाउने हक हुनेछ ।
४३. सामाजिक सुरक्षाको हकः 
आर्थिक रूपले विपन्न, अशक्त र असहाय अवस्थामा रहेका, असहाय एकल महिला, अपाङ्गता भएका, बालबालिका, आफ्नो हेरचाह आफैं गर्न नसक्ने तथा लोपोन्मुख जातिका नागरिकलाई कानून बमोजिम सामाजिक सुरक्षाको हक हुनेछ ।
५१. राज्यका नीतिहरू 
(ज) नागरिकका आधारभूत आवश्यकता सम्बन्धी नीतिः
(१४) यातायात सुविधामा नागरिकहरूको सरल, सहज र समान पहुँच सुनिश्चित गर्दै यातायात क्षेत्रमा लगानी अभिवृद्धि गर्ने र वातावरण अनुकूल प्रविधिलाई प्राथमिकता दिंदै सार्वजनिक यातायातलाई प्रोत्साहन र निजी यातायातलाई नियमन गरी यातायात क्षेत्रलाई सुरक्षित, व्यवस्थित र अपाङ्गता भएका व्यक्ति अनुकूल बनाउने,
८४ संघिय ब्यवस्थापिका 
(३) उपधारा (२) बमोजिम राजनीतिक दलले उम्मेदवारी दिंदा अपाङ्गता भएको व्यक्तिको समेत प्रतिनिधित्व हुने व्यवस्था गर्नु पर्नेछ ।
८६. राष्ट्रिय सभाको गठन र सदस्यहरूको पदावधि : (१) राष्ट्रिय सभा एक स्थायी सदन हुनेछ ।
(२) राष्ट्रिय सभामा देहाय बमोजिमका उनान्साठी सदस्य रहनेछन् :–
(क) प्रदेश सभाका सदस्य, गाउँपालिकाका अध्यक्ष र उपाध्यक्ष तथा नगरपालिकाका प्रमुख र उपप्रमुख रहेको निर्वाचक मण्डलद्वारा संघीय कानून बमोजिम प्रदेश सभाका सदस्य, गाउँपालिकाका अध्यक्ष र उपाध्यक्ष तथा नगरपालिकाका प्रमुख र उपप्रमुखको मतको भार फरक हुने गरी प्रत्येक प्रदेशबाट कम्तीमा तीन जना महिला, एक जना दलित र एक जना अपाङ्गता भएका व्यक्ति वा अल्पसंख्यक सहित आठ जना गरी निर्वाचित छपन्न जना,
१७६. प्रदेश सभाको गठनः 
७) उपधारा (६) बमोजिम राजनीतिक दलले उम्मेदवारी दिंदा अपाङ्गता भएका व्यक्तिको समेत प्रतिनिधित्व हुने व्यवस्था गर्नु पर्नेछ ।
२५८. राष्ट्रिय समावेशी आयोग : (१) नेपालमा एक राष्ट्रिय समावेशी आयोग रहनेछ जसमा अध्यक्ष र अन्य चार जनासम्म सदस्य रहनेछन् ।
(६) देहायको योग्यता भएको व्यक्ति राष्ट्रिय समावेशी आयोगको अध्यक्ष वा सदस्यको पदमा नियुक्ति हुन योग्य हुनेछ :–
(क) कम्तीमा दश वर्ष सामाजिक समावेशीकरण, अपाङ्गता भएका व्यक्ति, अल्पसंख्यक एवं सीमान्तीकृत समुदाय तथा पिछडिएको क्षेत्र र वर्गको हक हित वा विकास वा मानव अधिकारको क्षेत्रमा महत्वपूर्ण योगदान  पुर्याएको,
२५९. राष्ट्रिय समावेशी आयोगको काम, कर्तव्य र अधिकार : (१) राष्ट्रिय समावेशी आयोगको काम, कर्तव्य र अधिकार देहाय बमोजिम हुनेछ :–
(क) खस आर्य, पिछडा वर्ग, अपाङ्गता भएका व्यक्ति, ज्येष्ठ नागरिक, श्रमिक, किसान, अल्पसंख्यक एवं सीमान्तीकृत समुदाय तथा पिछडिएको वर्ग र कर्णाली तथा आर्थिक रूपले विपन्न वर्ग लगायतका समुदायको हक अधिकारको संरक्षणका लागि अध्ययन तथा अनुसन्धान गर्ने,
संबिधआनमा नै संघिय, प्रादेशीक र स्तानिय सरकारको जिम्मेवारी समेत तोकेर समुदायमा आधारीत पुनर्स्थापना, अपाङ्गता परिचयपत्रको व्यबस्था र सामाजिक सुरक्षा भत्ता स्थानिय सरकारको कार्यक्षेत्रमा समेटेबाट वर्तमान संविधान अपाङ्गता भएका व्यक्तिहरूको अधिकार संरक्षण र संवर्धन गर्ने सवालमा अग्रगामी रहेको मान्न सकिन्छ । ।

[bookmark: _Toc72353342]३.२.	अपाङ्गता भएका व्यक्तीहरुको अधिकार संबन्धी ऐन (२०७४) :
संयुक्त राष्ट्रसंघले सन १९८२ डिसेम्बर ३ तारिकका दिन अपाङ्गता सम्बन्धी विश्व कार्ययोजना (१९८३-१९९२) जारि  गरे लगत्तै नेपालमा अपाङ्ग संरक्षण तथा कल्याण ऐन, २०३९ जारिगरी लागु गरिएको थियो। जुन कानुन दक्षिण एशियामा नै पहिलो अपाङ्गता भएका व्यक्तीहरुको बिस्तृत कानुनको रुपमा रहेको देखिन्छ । तर, यो ऐन कल्याणमुखी अवधारणामा बनेको र नियमावली २०५१ सालमा मात्र जारि भएकोले यस्को यथार्तपरक कार्यन्वयन हुन भने सकेको थिएन। हाल नेपालले सिआरपिडीको अनुमोदन गरेपश्चात् सन्धिबमोजिमको दायित्वका साथै अधिकारमुखी अवधारणामा कानून निर्माण गनर्’ पर्ने आवश्यकताअनुरूप यो ऐन निर्माण भएको छ । यो ऐन अधिकारमुखी अवधारणामा निर्माण भएकाले सरोकारवाला लगायत सबै पक्षहरूबाट यसको स्वागत गरिएको छ र प्रभावकारी कार्यान्वयनको अपेक्षा गरिएको छ । 
यो ऐनले अपाङ्गता भएका व्यक्तिहरूको निम्नबमोजिमका अधिकारहरू प्रत्याभूत गरेको पाइन्छ :–
· दफा ७: प्रचलित कानूनबमोजिमका अधिकार उपभोग गर्न पाउने,
· दफा ८: भेदभावविरुद्धको अधिकार,
· दफा ९: सामुदायिक जीवनको अधिकार,
· दफा १०: संरक्षणको अधिकार,
· दफा ११: राजनीतिक सहभागिताको अधिकार,
· दफा १२: नीति निर्माणमा सहभागिताको अधिकार,
· दफा १३: संस्था खोल्ने अधिकार,
· दफा १४: सांस्कृतिक जीवनमा सहभागी हुने अधिकार,
· दफा १५: सेवा सुविधा तथा न्यायमा पहुँचको अधिकार,
· दफा १६: सामाजिक सुरक्षाको अधिकार,
· दफा १७: सूचना तथा जानकारीको अधिकार,
· दफा १८: आवतजावतको अधिकार,
· दफा १९: अपाङ्गता भएका महिलाको अधिकार, र
· दफा २०: अपाङ्गता भएका बालबालिकाको अधिकार ।
यस ऐनले अपाङ्गताको वर्गीकरण गर्दै अशक्तता र गम्भीरताको आधारमा चार प्रकार र शारीरिक अङ्ग वा प्रणालीमा भएको समस्या तथा कठिनाइको आधारमा दश प्रकारको अपाङ्गताको वर्गीकरण गरेको छ । 
यस ऐनले अपाङ्गता भएका व्यक्तिहरूको अधिकार संरक्षण र संवर्धन गर्न केन्द्रीय  तहमा निर्देशक समिति, प्रदेश तहमा प्रदेश स्तरको समिति र स्थानीय तहमा समन्वय समिति रहने संरचनाको व्यवस्था गरेको छ । यस्तै अपाङ्गता भएका व्यक्तिहरू माथि हुने विभेदलाई दण्डनीय बनाउँदै प्रमुख जिल्ला अधिकारी वा सीधै जिल्ला अदालतमा न्यायको लागि निवेदन दिन सकिने व्यवस्था यो ऐनमा रहेको छ ।
[bookmark: _Toc72353343]३.३.	अपाङ्गता भएका व्यक्तीहरुको अधिकार संबन्धी नियमावली (२०७६) :
अपाङ्गता भएका व्यक्तिको अधिकार सम्बन्धी  ऐन, २०७४ को दफा ६० ले दिएको अधिकार प्रयोग गरी नेपाल सरकारले अपाङ्गता  भएका  व्यक्तिको अधिकार सम्बन्धी  नियमावली, २०७६ जारी गरेको छ। यस नियमावलीमा देहाय बमोजिमका प्रावधानहरु रहेका छन्।
· परिच्छेद–१: प्रारम्भिक
· परिच्छेद–२: अपाङ्गताको वर्गीकरण, परिचयपत्र तथा अभिलेख
· परिच्छेद-३: सेवा तथा सुविधा सम्बन्धी 
· परिच्छेद-४: अपाङ्गता भएका महिला तथा बालबालिकाको विशेष संरक्षण
· परिच्छेद-५: अपाङ्गता भएका व्यक्तिलाई उपलब्ध गराइने शिक्षा
· परिच्छेद-६: सीप विकास तथा रोजगारी
· परिच्छेद-७: स्वास्थ्य, पुनर्स्थापना, सामाजिक सुरक्षा तथा मनोरञ्जन
· परिच्छेद-८: विविध
· अनुसूची-१: अपाङ्गता भएका व्यक्तिको परिचयपत्र पाउनको लागि दिने निवेदनको ढाँचा
· अनुसूची-२: अपाङ्गता भएका व्यक्तिको परिचयतत्रको ढाँचा
· अनुसूची-३: उजूरीको ढाँचा								
· अनुसूची-४ः
· अनुसूची-५ः कर छुट हुने सहायक सामग्रीको सुची
· अनुसूची-६ः पुनर्स्थापना केन्द्र स्थापना तथा सञ्चालनको स्वीकृतिका लागि  दिने निवेदनको ढाँचा
· अनुसूची-७ः पुनर्स्थापना केन्द्र स्थापना तथा सञ्चालनको स्वीकृति

[bookmark: _Toc72353344]३.४.	पहुँचयुक्त भौतिक संरचना तथा सञ्चार सेवा निर्देशिका २०६९)
नेपाल सरकारको मन्त्रिपरिषद्बाट पारीत भएको यो निर्देशिकाले सम्पूर्ण सार्वजनिक भवन तथा स्थलहरू सबै किसिमका अपाङ्गता भएका व्यक्तिहरूका लागि भौतिकरुपमा पहुँचयुक्त हुनुपर्ने व्यवस्था गरेको छ। यसका साथै सञ्चार सेवामा प्रयोग गरिने प्रविधि तथा साधारण सञ्चार पनि अपाङ्गता भएका व्यक्तिहरूका लागि के कसरी पहुँचयुक्त हुनुपर्ने भनि न्युनतम मानक समेत उल्लेख छ।
यस निर्देशिकामा सार्वजनिक स्थल तथा शौचालयहरू अपाङ्गता भएका व्यक्तिहरूका लागि पहुँचयुक्त बनाउनका लागि प्राविधिक जानकारी तथा नापहरू उल्लिखित नक्साहरूको पनि व्यवस्था छ ।
अपाङ्गता भएका व्यक्तिहरूको अधिकारसँग सम्बन्धित अन्तर्राष्ट्रिय कानून तथा नीतिहरू  
संयुक्त राष्ट्रसंघले सन् १९४८ मा मानव अधिकारको विश्वव्यापी घोषणा पत्र जारी गरे पश्चात वौद्धिक अपाङ्गता भएका व्यक्तिहरुका लागि सन् १९७१ मा पुनस्थापना सामाजिक सुरक्षा जीवनयापन र उपयुक्त शिक्षा प्राप्त गर्ने अवसरका लागी सरकारलाई जिम्मेवारी दिने घोषणा पत्र जारी गरेको थियो । 
संयुक्त राष्ट्र संघीय मानव अधिकार सम्वन्धी घोषणा पत्र १९४८ को धारा २६ ले घटीमा प्राथामिक तहसम्म निशुल्क शिक्षा अधिकारको रुपमा सबैले पाउनु पर्ने उल्लेख गरेको छ । सन् १९९० को जोमटिएन घोषणा पत्रले “शिक्षा सवैका लागि हो“ भनी प्रतिवद्धता देखाएको छ । 
संयुक्त राष्ट्र संघीय अपाङ्गता भएका ब्यक्तिहरुको अन्तराष्ट्रिय दशक १९८३–१९९२, अपाङ्गताभएका ब्यक्तिहरुका लागि अवसर समानीकरण सम्बन्धी संयुक्त राष्ट्र संघीय प्रामाणिक नियमहरु १९९३ नियम ६ र एशिया तथा प्रशान्त क्षेत्रका अपाङ्गताभएका ब्यक्तिहरुका दशक सन १९९३–२००२ ले अपाङ्गता भएका वालवालिकालाइ अधिकारका रुपमा शिक्षाको व्यावस्था गर्नुपर्ने उल्लेख गरेको छ । सन् १९९४ को सालामान्का घोषणाले अपाङ्गता भएका ब्यक्ति लगायत विशेष शिक्षाको आवश्यकता भएका सवैलाई शिक्षाको राष्ट्रिय कार्यक्रमको मूलधारमा समावेशी  गर्नु पर्ने कुरामा जोड दिएको छ ।  सन् २००० मा सम्पन्न डाकार सम्मेलनले विशेष आवश्यकता शिक्षा प्रवर्दन गर्नका लागी  एशिया तथा प्रशान्त क्षेत्रमा विविध कार्यक्रम संचालन गर्न गराउन सम्बन्धित सरकारलाई प्रेरित गरेको थियो ।
[bookmark: _Toc72353345]३.५.	अपाङ्गता भएका व्यक्तीहरुको अधिकार संबन्धी माहासंधी (२००६) :
अपाङ्गता भएका व्यक्तिहरुको अधिकार सम्बन्धि महासंन्धि (CRPD) संयुक्त राष्ट्रसंघको ६१औं माहासभाले १३ डिसेम्बर, २००६ मा पारित गरेको हो. यस  माहासंधी र यस्को ऐच्छिक प्रोटोकललाइ नेपालले १२ पौष २०६६ का दिन विधायिका संसदबाट अनुमोदन गरि ६ जुन २०१० देखि नेपाल यस्को पक्षराष्ट्र बनेको छ। सिआरपिडीमा २५ वटा प्रस्तावना ५० वटा धारा र १८ वटा धारामा ऐच्छिक प्रोटोकलहरु रहेका छन् । धारा १ र २ ले औचित्य र परिभाषाजन्य विषयवस्तुहरुलाई समेटेको छ भने धारा ३ देखि ९ ले उद्देश्य र अपाङ्गता सम्बन्धी विषयबस्तुहरुलाई उत्तरदायित्व र सैद्घान्तिक अवधारणामा प्रस्तुत गरेको छ । त्यस्तै धारा १० देखि ३० ले मानब अधिकारका निश्चित प्रावधानहरु तथा धारा ३१ र ३२ ले बिभक्थीकृत तथ्याङ्क र विकास सहयोगको अपरिहार्यतालाइ उजागर गरेको छ । धारा ३३ देखि ४० ले महासन्धिको कार्यान्वयन विधि, समिती,  र त्यसको प्रतीवेदनका मापदण्डहरु तोकेको छ भने धारा ४० देखि ५० सम्मका अन्तिम धाराहरुले महासंन्धिको प्राविधिक पक्षलाई व्याख्या गरेको छ । ऐच्छिक प्रोटोकलले अधिकार उल्लघंनका विषयहरुमा पीडित पक्षलाई राष्ट्रिय तथा अन्तर्राष्ट्रियस्तरमा उचित उपचारको हक सुनिश्चित गरेको छ । 
महासन्धीका आठ वटै निर्देशित सिद्धान्त अवलम्वन गर्न स्थानिय तहको समेत उत्तरदायित्व हुन्छ। जुन देहाय बमोजिमका छन्। 
क.  नैसर्गिक मर्यादाको सम्मान, आˆनो लागि आफै छनौट गर्न पाउने स्वतन्त्रता लगायतका वैयक्तिक स्वायत्तता तथा व्यक्तिको स्वतन्त्रताको सम्मान,
ख.  गैर–भेदभावव,
ग.  समाजमा पूर्ण र प्रभावकारी सहभागिता तथा समावेशीकरण,
घ. मानव विविधता एवं मानवीयताको अंगको रुपमा अपाङ्गता भएका व्यक्तिको भिन्नताको      स्वीकार्यता,
ङ  अवसरहरुमा समानता,
च. पहुँचयुक्तता,
छ. अपाङ्गता भएका पुरुष र महिला बीच समानताव
ज. अपाङ्गता भएका बालबालिकाको विकासोन्मुख क्षमताको सम्मान तथा अपाङ्गता भएका बालबालिकाको आफ्नो पहिचानको संरक्षण गर्न पाउने अधिकारको सम्मान । 
[bookmark: _Toc72353346]३.६.	दिगोविकास लक्षमा रहेको अपाङ्गता विकास सुचकहरु:
लक्ष्य ४. सबैका लागि समावेशी तथा समतामुलक गुणस्तरीय शिक्षा सुनिश्चित गर्ने र आजीवन सिकाइका अबसरहरु प्रवर्धन गर्ने
४.५ सन् २०३० सम्म शिक्षामा रहेको लैङ्गिक विभेद उन्मूलन गर्ने र अपाङ्गता भएका व्यक्तिहरू, आदिवासी जनजातिहरू र जोखिमपूर्ण अवस्थामा रहेका बालबालिकासमेत जोखिमको स्थितिमा रहेका सबै मानिसहरूका निम्ति शिक्षाका सबै तह एवम् व्यावसायिक प्रशिक्षणमा समान पहुँच सुनिश्चित गर्ने ।
४.क बालबालिका, अपाङ्गता र लैङ्गिक संवेदनशील शैक्षिक संरचनाहरूको निर्माण र स्तरोन्नति गर्ने र सबैलाई सुरक्षित, अहिंसावादी, समावेशी एवम् सिक्ने/सिकाउने प्रभावपूर्ण वातावरण उपलब्ध गराउने ।
लक्ष्य ८. भरपर्दो, समावेशी र दिगो आर्थिक वृद्धि तथा सबैका लागि पूर्ण र उत्पादनमूलक रोजगारी र सम्मानजनक कामको प्रवर्धन गर्ने
८.५ : सन् २०३० सम्म सबै महिला र पुरूषहरू, युवाहरू तथा अपाङ्गता भएका मानिसहरूसमेतका लागि पूर्ण एवम् उत्पादनशील रोजगारी तथा सम्मानजनक काम र समान मूल्यको कामका लागि समान पारिश्रमिक हासिल गर्ने।
लक्ष्य १०. मुलुकभित्र तथा मुलुकहरुबिचको असमानता हटाउने
१०.२ : सन् २०३० सम्म उमेर, लिङ्ग, अपाङ्गता, वर्ण, जातीयता, उत्पत्ति/मूलथलो, धर्म वा आर्थिक वा अन्य स्तर जे जस्तो रहे/भए पनि सबैका लागि सामाजिक, आर्थिक एवम् राजनीतिक समावेशितालाई सबल र प्रवर्धन गर्ने।
लक्ष्य ११. शहर तथा मानब बसोबासलाई समाबेशी, सुरक्षित, उत्थानसिल तथा दिगो बनाउने
११.२ : सन् २०३० सम्म जोखिमपूर्ण अवस्थामा रहेकाहरू, महिला, बालबालिका, अपाङ्गता भएका व्यक्तिहरू र जेष्ठ नागरिकहरूको आवश्यकतालाई विशेष ध्यान दिँदै सडक सुरक्षालाई सुधार गरेर तथा उल्लेखनीय रूपमा सार्वजनिक यातायात विस्तार गरेर सबैका लागि सुरक्षित, हासिल गर्न सकिने, पहुँचयोग्य र दिगो यातायात व्यवस्थामा पहुँच दिलाउने ।
११.७ : सन् २०३० सम्म विशेषरूपमा महिला र बालबालिका, जेष्ठ नागरिक र अपाङ्गता भएकाहरूलाई सुरक्षित, समावेशी र पहुँचयोग्य, हरित र सार्वजनिक स्थानमा विश्वव्यापी पहुँच दिलाउने ।
लक्ष्य १६. दिगो विकासकालागि न्यायपूर्ण, शान्तिपूर्ण र समावेशी समाजहरू प्रवर्धन गर्ने, सबैको न्यायमा पहुँच गराउने र सबै तहमा प्रभावकारी, उत्तरदायी र समाबेशी संस्थाहरूको निर्माण गर्ने
१६.७ : सबै तहमा जवाफदेही, समावेशी, सहभागितात्मक र प्रतिनिधिमूलक निर्णय प्रक्रिया सुनिश्चित गर्ने।
३.७.	एशिया प्रशान्त क्षेत्रीय इन्चोन रणनिति तथा कार्य योजना (२०१३-२०२२) :
नेपाल सरकारको समेत प्रतिबद्धता रहेको एसिया तथा प्रशान्त क्षेत्रका अपाङ्गता भएका व्यक्तिहरूका लागि क्षेत्रीय रणनीतिको रूपमा इन्चोन रणनीति (२०१३–२०२२)रहेको छ ।
 यो रणनीतिले सरकारका सबै नीति र कार्यक्रमहरू जोखिममा परेका समुदाय विशेष गरी अपाङ्गता भएका व्यक्तिहरूमा केन्ि›त हुनुपर्ने कुरामा जोड दिएको छ । यस्तै समावेशी, अवरोधमुक्त र अधिकारमुखी अवधारणा भएको समाजको प्रवर्धन गनर्’पर्ने र अपाङ्गमैत्री विकास हुनुपर्ने कुरामा जोड दिएको छ । यो रणनीतिमा १० वटा लक्ष्यहरू, २७ वटा उद्देश्यहरू र ६२ वटा सूचकहरू रहेका छन् ।

[bookmark: _Toc72353348]४.बजेट कार्यानवयनको परिमाणात्मक विश्लेषण (Quantitative Analysis)
नगरपालिकाको मापदण्ड र निर्देशिकाले निर्धारण गरेका कृयाकलाप अन्तर्गत नगरपालिकाको बजेट तथा कार्यक्रमको प्रभावकारीता विश्लेषण गर्दा यस कार्यक्रमले समेटेको मूख्य विषयबस्तुलाइ आधार बनाइएको थियो भने दुबै नगरपालिकाको कार्यक्रमको प्रभावकारीतामा पारेको प्रभावलाई समेत विष्लेशण गरिएको थियो।
टेबुल ४.१. अपाङ्गता भएका उत्तरदाताले प्राप्त गरेको सेवा र नगरपालिकाको बजेट सञ्चालनको प्रभाबकारिता
	तल उल्लेखीत कुनै सेवा वा आर्थीक सहयोगप्राप्त गर्ने अपाङ्गता भएका व्यक्तीको संख्या (प्रतिशतमा)
	कागेश्वरी मनोहरा नगरपालिका
	गोदावरी नगरपालिका

	परामर्श सेवा
	५५
	६०

	आर्थिक सहयोग
	५
	१५

	उपचार सेवा
	२५
	३५

	शिक्षा /छात्रवृती
	८५
	६५

	दैनिक क्रियाकलापहरु सम्पादन् गर्न सहायता सेवा
	२५
	२०

	व्यवसायिक तालिम
	१५
	१०

	क्षमता विकास तालिम
	३५
	४०

	सहायक सामाग्री
	५५
	५०

	कोभिडका कारण राहत
	७०
	८५

	बिऊ पुँजी
	५
	१५


स्रोत: स्थलगत अध्ययन
माथि उल्लेखित टेबल नमुना (sample) चयनमा परेको दुबै नगरपालिकाका उत्तरदाताले बजेट र कार्यक्रमको प्रभावको बारेमा दिएका विभिन्न प्रश्नको जवाफको आधारमा मात्रात्मक विश्लेषण गरिएको थियो यहाँ कार्यक्रम भन्नाले नगरपालिकाको कार्यक्रम अन्तर्गत सञ्चालन भएको छात्रबृत्ती कार्यक्रम, परामर्श सेवा, सहायक सामग्री वितरण, सहयोगी सेवा, व्यवसायिक तालिम बिऊ पूँजि वितरण र कोभिड-१९ का कारण वितरण गरिएको राहत सामग्री वा आर्थिक सहयोग जस्ता कार्यक्रमहरू रहेका छन् । जसअनुरुप प्रस्तुत विष्लेशणले बजेट तथा कार्यक्रमको प्रभावकारिता, कार्यदक्षता र दिगोपनाको लेखाजोखा गर्न खोजेको थियो जुन  नगरपालिकाको निर्देशिका अनुरुप गरिएको छ । यो विधि अपनाउँदा नगरपालिकाको कार्यक्रमबाट लाभान्वित व्यक्तिहरूलाई दश खण्डको प्रश्नावली बनाएर सोधिएको थियो र त्यही प्रश्नावलीको रुपान्तरित सार संक्षेपलाई प्रस्तुत विष्लेशणमा उल्लेख गरिएको थियो । 
नगरपालिकाको कार्यक्रम सञ्चालन गरीरहेको संस्थाले नगरपालिकाको निती तथा कार्ययोजना अनुसारको कार्य गरेको छन् छैनन् हेर्न शिक्षा, स्वास्थ्य, जीविकोपार्जन, सामाजिक विकास र सशक्तीकरणमा अपाङ्गता भएका व्यक्तिको चाहना अनुरुप कार्य गरिरहेका छन् कि छैनन् भनेर अध्ययन तथा विश्लेषण गरिएको थियो । साथै कार्यक्रम सञ्चालन भएर पनि कार्यक्रमले नसमेटेका व्यक्ति तथा कार्यक्रम नै सञ्चालन नभएका वडाका व्यक्ति बीच नगरपालिकाको कार्यक्रमले पारेको प्रभाव तुलना गर्न पनि यो विधि अपनाइएको थियो जस्को विष्लेशण देहाय बमोजिम रहेको छ। 

नगरपालिकाको कार्यक्रम सञ्चालन निर्देशिका अनुरुप अपाङ्गता भएका विभिन्न उमेर समूहका व्यक्तिहरू त्यसमा पनि विद्यालय जाने उमेर समूहलाई औपचारिक वा अनौपचारिक शिक्षाको अवसरको व्यवस्था गर्नु नगरपालिकाको कार्यक्रमको प्राथमिक लक्ष्य हो । जसअनुसार, आवश्यकता अनुरुप औपचारिक अनौपचारिक शिक्षामा पहुँच बढाउन सहयोग गर्ने, समावेशी विद्यालय वा स्रोत कक्षाहरूसँग सम्बन्धित शिक्षक कर्मचारीलाई अनुशिक्षण दिने र अपाङ्ग मैत्री शैक्षिक वडा बनाउन तथा छात्रवृत्ति जस्ता सेवा सुविधामा पहुँचका लागि पहल गर्ने कुराहरू रहेका छन् । जसमध्ये सामुदायिक विद्यालय वा स्रोत कक्षाहरूसँग सम्बन्धित शिक्षक, कर्मचारीलाई अनुशिक्षण दिने कार्यका लागि तालिम प्राप्त विशेषज्ञहरूको जरुरी हुन्छ जुन नगरपालिकाको कार्यक्रम कार्यान्वयन गर्न तोकिएको संस्थाहरूसँग यस्ता विशेषज्ञता कम मात्र रहेको छ । कुनै संघसंस्थाको सहयोगमा गरे पनि प्राविधिक ज्ञानको अभावमा यस्ता कक्षा सञ्चालन गर्न त्यति सहज देखिंदैन । नगरपालिकाको कार्यक्रम सञ्चालन भएको र नभएको वडाको तुलनाबाट विध्यालय जाने अपाङ्गता भएका बालबालिकाहरुको संख्यामा खासै भिन्नता नदेखिनुमा संस्थाहरूले गरेको यो क्रियाकलाप सन्तोषजनक नदेखिनु नै हो ।
टेबुल ४.२. अपाङ्गता भएका बालबालिकाहरुको शैक्षिक स्तर र भौगोलिक अवस्था 
	शिक्षा
	कामनपा
	गोनपा

	विध्यालयमा पहुँच भएको अपाङ्गता भएका बालबालिकाहरुको संख्या
	५५%
	४५%

	छात्रबृत्ती पाउनेको संख्या
	८५%
	९०%

	पहुँचयुक्त पाठ्यपुस्तक पाउनेको संख्या
	५%
	५%


स्रोत: स्थलगत अध्ययन
भौगोलिक रुपमा ग्रामिण वडाका सार्वजनिक विध्यालयहरुमा सञ्चालन भै रहेका कक्षाहरूमा विद्यालय व्यवस्थापन र लेखाजोखा संयोजकको समन्वयमा भएको कमिले विद्यालय बाहिर रहेका अपाङ्गता भएका बालबालिकाहरु शिक्षाको अधिकार बाट कुण्ठित हुने जोखिम रहेको पाइयो।
शिक्षा तथा मानब संसाधन केन्द्रको प्रतिवेदनले देखाए अनुसार अपाङ्गता भएका व्यक्तिहरू भन्दा अपाङ्गता नभएका व्यक्तिको साक्षरता दर ३.१ गुणा बढी छ । त्यसकारण पनि शैक्षिक हिसाबले समेत अन्य व्यक्तिसँग प्रतिस्पर्धा गर्नका लागि अपाङ्गता भएका व्यक्तिहरूलाई थप प्राथमिकता सहित शिक्षामा पहुँच दिलाउनु पर्दछ तसर्थ नगरपालिकाको बजेटमा अपाङ्गता भएका व्यक्तिको शिक्षामा पहुँच पुर्याउन स्थानिय तहहरु सक्रिय हुनुपर्ने देखिन्छ । अपाङ्गता भएका बालबालिकाहरुले आ-आफ्नो उमेर अनुशारको शैक्षिक कक्षोन्नती हुनुपर्ने अधिकार राख्दछन् तर उपयुक्त शैक्षीक सामग्री र पहुँचयुक्त भौतिक संरचनाको कारणले यसो हुन सकेको पाईँदैन । 
सरकारबाट निर्धारण गरिएको छात्रवृत्ति उपलब्ध गराउने कार्यमा विद्यालयले उपयुक्त समन्वय गर्न नसकेको तथा यथा समयमा केहि विद्यालयहरुमा जानकारी नदिने गरिएको गुनासो भए पनि नगरपालिकाको सक्रियतामा हाल अपाङ्गता भएका छात्रछात्राले छात्रवृत्ति पाइरहेको पाइयो जुन टेबुल ४.१. मा उल्लेख छ । त्यसैगरि नगरपालिकाको कार्यक्रम सञ्चालन भएको वडामा बालबालिकाहरुको आवश्यकता अनुरुप विद्यालय शिक्षामा पहुँच बढाउन सहयोग भएको पाईयो ।
समग्रमा, अपाङ्गतामैत्री शैक्षिक नगरपालिका बनाउन तथा छात्रवृत्ति जस्ता सेवा सुविधामा पहुँचका लागि पहल गर्नमा भने नगरपालिकाहरुले गरेको नितिगत ब्यबस्था तारिफयोग्य छ । अपाङ्गता भएका बालबालिकाहरुको शिक्षामा पुगेको पहुँचलाई सुधारात्मक रुपमा लिन सकिएता पनि छात्रबृत्तीमा दिइएको बार्षिक रु १००० अत्यन्त न्युन रहेको पाईयो जुन “घ” बर्गको छात्रबृत्थी हो।। आर्थीक अभाबको कारणले विध्यालय जाने उमेरका अपाङ्गता भएका बालबालिकाहरुको शिक्षामा पहुँचकालागी नगरपालिकाको शैक्षीक कार्यक्रमले खासै सकारात्मक प्रभाव पारेको पाईंदैन । यस स्थितिको सुधारकालागी अब नगरपालिकाले समुदायमा रहेका अपाङ्गता भएका बालबालिकाहरुलाई स्तरयुक्त समावेशी शिक्षा प्रदान गर्न नितिगत र व्यवहारिक कार्यक्रम र बजेटको ब्यबस्था गर्नु पर्दछ जसबाट दिगो बिकास लक्षको चौथो लक्ष पुरा गर्न सकारात्मक मद्दत पुग्दछ ।
[bookmark: _Toc72353350]४.२.	स्वास्थ्य:
अपाङ्गता भएका व्यक्तिहरुको स्वास्थ्यसँग सम्बन्धित हक अधिकार विविध आयामहरु संग जोडिएको हुन्छ। उनीहरूलाई स्वास्थ सेवा सुलभ र पहुँचयुक्त रुपमा उपलब्ध गराउन सरकारी अस्पतालले महत्वपूर्ण भूमिका निर्वाह गर्नु पर्ने हुन्छ । तर सरकारी अस्पतालमा अपाङ्गता भएका व्यक्तिहरूले आफूले अपेक्षा गरेजस्तो व्यवहार पाएका छैनन् । बहिरा व्यक्तीहरुले संकेतीक भाषाको माध्यमबाट चिकित्सकहरूसंग  कुरा गर्न पाएका छैनन्। चिकित्सकहरुले पुरा व्याख्या नगरी औषधि लेखिदिने र लेखिदिएको औषधि निःशुल्क उपलब्ध हुने औषधीको सुचिमा नपर्ने भएकोले अपाङ्गता भएका व्यक्तिहरूलाई आर्थिक रुपमा समस्या छ । अपाङ्गता भएका व्यक्तिका स्वास्थ्य सम्बन्धि अधिकारको बारेमा जानकारी भएका व्यक्तिले भने चिकित्सक संग कुरा गरेर केही सहज अवस्था बनाइदिन सक्छन तर जानकारी नभएका व्यक्ति सिधै चिकित्सककोमा जांदा विभिन्न समस्याहरू पर्ने गरेको छ । नगरपालिकाको कार्यक्रम सञ्चालन भएका वडामा कतिपय अपाङ्गता भएका व्यक्तिले नगरपालिकाको समितिको पदाधिकारीले अस्पताल वा स्वास्थ्य चौकिमा सहजीकरण गर्ने गरेको पाइयो जुन नगरपालिकाको कार्यक्रमको सकारात्मक परिणाम मानिन्छ। यसको विपरित सिधै अस्पताल जानेहरूले अस्पतालमा चुनौतिको सामना गरिरहेका छन् । कृतिम अंग र सहायक सामाग्रीको अभावमा कतिपय अपाङ्गता भएका व्यक्तीहरु स्वास्थ्य सेवा र अन्य अधिकारको उपभोगको अवसर बाट समेत बन्चित भै रहेको पाईयो ।
टेबुल ४.३. अपाङ्गता भएका व्यक्तीहरुको सहायक सामग्रीमा पहुँच र नगरपालिकाको सञ्चालनको अवस्था 

स्रोत: स्थलगत अध्ययन
अपाङ्गता भएका व्यक्तिहरूलाई उपचार सेवा उपयोग गर्न समेत सहायक सामाग्री र सहायता सेवाको आवश्यकता हुने गर्दछ जुन उनिहरुको मौलिक अधिकार भित्र समेत पर्दछ । त्यसकारण पनि अपाङ्गता भएका व्यक्तिको स्वास्थ्य सेवा प्राप्त गर्ने सन्दर्भमा परेको सबै प्रकारका कठिनाइ वा देखापरेको समस्या हटाउन नगरपालिकाको कार्यक्रम बढि मात्रामा प्रभावकारी भएको विष्लेशण गर्न सकिन्छ । 
नगरपालिकाको कार्यक्रम सञ्चालन निर्देशिका अनुरुप उपचारजन्य सेवा आवश्यकता भएका व्यक्तिलाई स्वास्थ्य जाँच गराउन तालिम प्राप्त चिकित्सकलाइ निर्दिष्ट गरेको छ । उपचार सेवा अन्तर्गत स्वास्थ्य जाँच गराउने र उपचार सेवा उपलब्ध गराउन सघाउने दुई सहायक क्रियाकलाप निर्देशिकामा उल्लेख भए पनि यसको कार्यान्वयन पक्षमा मुख्यत: तिनवटा चुनौती रहेको पाईयो। पहिलो स्थानीय स्तरमा तालिम प्राप्त फिजियो थेरापिस्ट अभाव, दोस्रो स्वास्थ्य जाँच गराउन लाग्ने आर्थिक स्रोतको अभाव र सहायक सामाग्री र सहयोगी सेवाको अभाव । यी समस्याको बावजुद पनि नगरपालिकाको कार्यक्रम कार्यान्वयन गर्न तोकिएको संस्थाहरूले अन्य सरोकारवाला अभिभावकहरु समेतका संस्थाहरुको सहकार्यमा अपाङ्गता भएका व्यक्तिहरूको उपचार सेवाका लागि गरेको पहल र सहायता सेवाको प्रयास सराहनीय छ ।
नगरपालिकाको सञ्चालन भएको वडामा सहयोगि सेवा प्रभावकारी देखिएको छ । आफूकहाँ आएका अपाङ्गता भएका व्यक्तिलाई स्वास्थ्य केन्द्रसम्म पुर्याएर उपचार सेवा उपलब्ध गराउन सघाउने सरोकारवाला संस्थाहरूले गरेको पहल उत्कृष्ट छ ।
[bookmark: _Toc72353351]४.३.	जीविकोपार्जन: 
अपाङ्गता भएका व्यक्तिहरूलाई जिवनयापनका अवसरहरु ज्यादै कम उपलब्ध छन् । उनिहरुले  व्यवसायिक तालिम लिई आयआर्जनतर्फ उन्मुख नभएसम्म स्वावलम्वी जिवन जिउने सम्भावना चुनौति पुर्ण रहन्छ । अध्ययनमा प्राप्त तथ्यांक अनुसार नगरपालिकाको कार्यक्रम र बजेट सञ्चालन भएका वडामा (५४.५) प्रतीशत अपाङ्गता भएका ब्यक्तीहरुले कुनै न कुनै जिवनयापनको अवशर प्राप्त गरेको पाईन्छ ।
यसै कुरालाई विष्लेशण गर्दा नगरपालिकाको कार्यक्रमले व्यवसायिक तालिम र आयआर्जन व्यवस्था सम्बन्धी मुख्यत स्थानीय स्तरमा उपयोगी व्यवसायिक सीप सिक्ने अवसर प्रदान गर्ने, सरकारी र गैरसरकारी निकायका सीपमूलक कार्यक्रममा समावेश गराउन सहयोग गर्ने र स्वावलम्बी समूहमा नगरपालिकाको समुदायमा आधारित पुनरस्थापना (सिबिआर) सञ्चालन गरी व्यवसाय सञ्चालन गराउन ब्यबसायिका तालिम प्रदान गर्ने व्यवस्था गरेको कुरा प्रभावकारी छ । तलको तालिकाले अपाङ्गता भएका व्यक्तीहरुको जिवनयापनका बिधिहरु विष्लेशण गरेको छ ।
टेबुल ३.४. नगरपालिकाको सञ्चालन भएका र नभएका वडामा अपाङ्गता भएका व्यक्तीहरुका रोजगारिका विधि-

स्रोत: स्थलगत अध्ययन
यहाँ नगरपालिकाको कार्यक्रम सञ्चालन भएका वडामा अपाङ्गता भएका व्यक्तीहरुको रोजगारीको अवस्था उल्लेखनिय रहेको छ । तुलनात्मक  रुपमा स्थानीय स्तरमा उपयोगी व्यवसायीक सीप सिक्ने अवसर प्रदान गर्ने, सरकारी र गैरसरकारी निकायका सीपमूलक कार्यक्रममा समावेश गराउन सहयोग गर्ने कुरामा नगरपालिकाले कार्यक्रम कार्यान्वयन गर्न चयन गरेका संस्थाहरूले गरेको काम प्रभावकारी छ । 
सिबिआर कार्यक्रम अन्तर्गत दिईने बिऊ पुँजीको रकम थोरै भए पनि यसले जिविकोपार्जनमा दिने परिणाम सकारात्मक छ । व्यवसायिक तालिम र आय आर्जन सिबिआरको कार्यक्रमको प्रभावकारी सुचक मानिएको छ ।
नगरपालिकाको समितिमा अथवा सरोकारवाला निकायको सम्पर्कमा रहने व्यक्तिले बीउ पूँजि मार्फत ऋण लिई सानोतिनो व्यवसाय गरी आफैं वा अपाङ्गता भएका आफ्नो परिवारको सदस्यलाई जीवनयापनमा सहयोग गरेको पाइयो । अध्ययनको क्रममा यसरी ऋण लिएका व्यक्तीहरुले बैंकिङ् सेवा उपयोग गरेको समेत पाईयो जुन आर्थीक विकासकालागी ज्यादै नै महत्वपुर्ण  मानिन्छ ।
संक्षेपमा नगरपालिकाको निति तथा कार्यक्रमले निर्दिष्ट गरेका विभिन्न गतिविधिहरू मध्य तालीम, सहायक सामग्री वितरण, स्रोत साधन र विशेषज्ञता चाहिने क्रियाकलापहरूमा कार्यक्रम अपेक्षीत रुपमा सफल र प्रभावकारी हुन सकेको छैन तर सिबिआर कार्यक्रम अन्तरगत साधरण परामर्श दिने, चेतनामूलक कार्यक्रम, समन्वयकारी क्रियाकलापमा भने कार्यक्रम अपेक्षित रुपमा सफल भएको पाइन्छ ।
[bookmark: _Toc72353352]४.४.	सामाजिक समावेसिकरण:
अपाङ्गता भएका व्यक्तिहरुको मानवअधिकारको सम्मान गर्ने हो भने उनिहरुलाई अविभेदको सिध्दान्त बाट संरक्षण गरी आफ्नै समुदायमा सम्मान पुर्वक बाँच्ने वातावरण सृजना गर्नु पर्दछ जस्ले गर्दा अपाङ्गता समावेशी विकासको लक्ष्य पुरा गर्न मद्दत पुग्दछ ।
कुनै पनि अपाङ्गता भएका व्यक्ति घर, परिवार, समाजमा उपेक्षित भइरहेको छ भने पारिवारीक तथा सामाजिक रुपमा उनिहरुलाई सकृय सहभागी गराउन चुनौतिपुर्ण हुन्छ । अविभेदी कानुन  बनाई राज्य तथा गैर राज्य पक्षबाट पाउनुपर्ने न्यायमा उनीहरूको पहुँच बढाएर उनिहरूलाई  परिवार र समाजमा मर्यादित जीवनयापन गराउनु नगरपालिकाको कार्यक्रमको उद्देश्य रहेको छ । 
दिगो विकासको लक्ष्य हासिल गर्न अपाङ्गता भएका ब्यक्तीहरुको पारिवारिक तथा सामाजिक सहभागिता मुख्य आधार हुन् । यसले अपाङ्गता समावेशी विकासको मान्यता अनुसारसामाजिक तथा साँस्कृतिक क्रियाकलापहरूमा अपाङ्गता भएका व्यक्ति तथा उनीहरुका परिवारको सहभागिता बढाउन भुमिका निर्वाह गर्दछ ।
परिवार तथा समुदायमा अपाङ्गता भएका व्यक्तिहरूको बारेमा गरिने निर्णयहरूमा उनीहरूको सहभागिता बढाउने कार्यमा नगरपालिकाको निर्देशिका अनुसार अधिवाचन, सचेतना र जनचेतनासँग सम्बन्धित क्रियाकलाप भएकोले नगरपालिकाको कार्यक्रम कार्यान्वयन गर्न जिम्मेवारी पाएको संस्थाहरूले गरेको काम प्रशंसनीय छ। 

टेबुल 4.१०. नगरपालिकाको कार्यकरम सञ्चालन भएका वडामा अपाङ्गता भएका व्यक्तीहरुको सामाजिक सहभागिता

स्रोत: स्थलगत अध्ययन
नगरपालिकाको कार्यक्रमको मुल उद्देश्य नै अपाङ्गता भएका व्यक्तिलाई आफ्नै समाजमा पुनर्स्थापना गराउनु हो । समाजमा पुनर्स्थापना गर्दा परिवार, समाज, सँस्कृति, सम्बन्ध, मनोरञ्जन र न्यायको प्रत्याभुती हुनु पर्दछ । नगरपालिकाको कार्यक्रम सञ्चालन भएका वडामा अपाङ्गता भएका व्यक्तिले विभिन्न संयन्त्रहरुमा सहभागि भएर आफ्नो समस्या सम्बन्धित निकायमा समेत राखेर लाभान्वित भएको पाइयो । पारिवारिक तथा सामाजिक रुपमा नै सम्बन्धीत सबैलाई अपाङ्गता समावेशी अवधारणाको बारेमा सचेत गराएको पाईयो। न्यायमा पहुँचकालागी यस्ता संस्थाले गरिराखेको कार्य सराहनिय छ जुन नगरपालिकाको कार्यक्रम सञ्चालन भएका वडाहरुमा बढी प्रभावकारी देखियो ।
पारिवारिक रुपमा समेत नगरपालिकाको कार्यक्रमले अपाङ्गता भएका सदस्यहरुलाई भुमिका प्रदान गर्न सकेको पाईयो । वास्तवमा भन्ने हो भने नगरपालिकाको कार्यक्रमले कति अपाङ्गता भएका व्यक्तिहरूलाई समेट्न सक्छ भन्ने कुरा महत्वपुर्ण छ  किनकी यसले उनीहरूमा सकारात्मक भावनाको विकास गर्न सहयोग पुर्याउँछ । त्यसकारण पनि नगरपालिकाको कार्यक्रम सराहनीय छ तर यो अवधारणालाई सकेसम्म सबै तहमा समावेशी विकासको अवधारणा अनुसार बिस्तार गर्नु जरुरी छ ।
4.५.	पहुँचयुक्तता:
नेपालले समेत अनुमोदन गरी पक्षराष्ट्र बनिसकेको "अपाङ्गता भएका व्यक्तिहरूको अधिकार सम्बन्धि संयुक्तराष्ट्रसंघिय  माहासंधी" (Convention on the Rights of Persons With Disabilities) को छैठौं सिद्धान्त तथा  धारा ९ ले अपाङ्गता भएका व्यक्तिहरुलाइ पहुँचयुक्तता र उपयुक्त अनुकुलता प्रदान गरी समान अवसर प्रदान गर्ने कुरा उल्लेख गरेको छ । 
अपाङ्गता भएका व्यक्तीहरुको अधिकार ऐन (२०७४)को मूख्य धेय भनेको त्यस्ता व्यक्तीहरुको क्रियात्मक क्षमता कम भएका वा नभएका व्यक्तिहरूलाई उनीहरूको क्रियात्मक क्षमताको अधिकतम विकास गराई उनीहरूमा अधिकतम आत्मनिर्भरता अभिवृद्धि गराउँदै समान अवसर प्राप्तिका लागि उचित वातावरण तयार गर्नु हो । जसअन्तर्गत नगरपालिकाको कार्यक्रमले क्रियात्मक क्षमताको अभिवृद्धिका लागि अभ्यास एवं तालिम गराउने, घरमा अपाङ्गतामैत्री संरचना बनाउन सहयोग गर्ने, सहायक सामग्री उपलब्ध गराउन पहल गर्ने र साङ्केतिक भाषा, ब्रेल लिपि, पहुँचयुक्त सुचना प्रविधि आदिको तालिमका लागि समन्वय गर्ने काम गर्नु पर्दछ । आफु सशक्त भएमा कुनै पनि अपाङ्गता भएका व्यक्तीहरु निसंकोच सामाजिक र सांस्कृतिक कृयाकलापहरुमा सहभागी हुन्छन भन्नेकुरा तलको तालिकाले पुष्टी गर्दछ ।
समावेसी गराउनकालागी नगरपालिकाको बजेटले अपाङ्गता भएका व्यक्तीहरुलाई आवश्यक फिजियो थेरापी, भौतिक पहुँचयुक्तता, साँकेतिक भाषा, ब्रेल लिपिसम्बन्धी तालिम एवं दैनिक जीवन सम्पादन सम्बन्धी क्रियाकलापहरूको अभ्यास र तालिम गराउनु पर्ने हुन्छ। नगरपालिकाको कारयक्रमका लागि छुट्याइएको रकमले यो सब कार्य गर्न सम्भव छैन । त्यसैले पनि क्रियात्मक क्षमता अभिवृद्धिका लागि अभ्यास एवम् तालिम गराउने कुरामा नगरपालिकाको कार्यक्रम कार्यान्वयन गर्न तोकीएको संस्थाहरूको भूमिका आर्थिक स्रोतको अभावमा सन्तोषजनक छैन ।
त्यस्तै घर वा सार्वजनिक स्थलमा अपाङ्गता भएका व्यक्तिका लागि आवश्यक पर्ने भौतिक तथा अन्य वातावरणलाई मैत्रीपूर्ण वनाउन सहयोग गर्ने भन्ने कुरा पनि स्रोत साधनको अभावमा निर्देशिकाले निर्देश गरे अनुरुप भएको छैन । तर सहायक सामग्रीहरू उपलब्ध गराउन तथा साङ्केतिक भाषा, व्रेल लिपि आदि सम्बन्धी तालिम लिन चाहने वा सोको अवश्यकता भएका व्यक्तिहरूलाई यस्तो तालिम उपलब्ध गराउने पहल अथवा समन्वय गराउने कुरामा भने नगरपालिकाको कार्यक्रम कार्यान्वयन गर्न तोकिएको संस्थाहरूको पहल उल्लेखनीय छ । नगरपालिकाको कार्यक्रम चलाउने संस्थाको प्रयासले मानव निर्मित भौतिक संरचनाहरु केही हद सम्म भएपनि पहुँचयुक्त बनाउने प्रयास भएको छ । 

टेबुल 4.2. नगरपालिकाको कार्यक्रम सञ्चालन भएका वडामा सार्वजनिक स्थलहरुको भौतिक पहुँचयुक्तताको अवस्था

स्रोत: स्थलगत अध्ययन
उत्तरदाताको अभिमतबाट के पाइयो भने कार्यक्रमले समेटेका व्यक्तिहरू तालिकामा उल्लेखित सबै विषयहरूमा कार्यक्रमले नसमेटेका व्यक्तिभन्दा अगाडि रहेको पाइयो । यो तथ्यले के स्पष्ट पार्छ भने नगरपालिकाको कार्यक्रमको दायरामा रहेका व्यक्तिहरू आफ्नो हक अधिकारको बारेमा जागरुक हुने कुरामा होस वा राज्यबाट सहयोग लिने कुरामा होस्, कार्यक्रमको दायरामा नभएका व्यक्तिभन्दा अगाडि छन् । उनीहरूले आफूलाई आपत् पर्दा सहयोगका लागि सम्पर्क गर्ने निकायको बारेमा समेत केही बढि जानकारी राखेका छन् । साथै नगरपालिकाको कार्यक्रम मार्फत  बीउपूँजी लिएर अथवा व्यवसायिक तालिम तथा परामर्श लिएर उनीहरूले आम्दानी केही हदसम्म भए पनि बढाइरहेका छन् । यो तथ्यले पनि नगरपालिकाको कार्यक्रमको महत्वलाई प्रष्ट पार्दछ । 
नेपालले अन्तराष्ट्रीय समुदाय समक्ष गरेको प्रतीबद्धता अनुसार दिगो विकास लक्ष्यको अपाङ्गता सुचकहरु सन् २०३० सम्ममा हासिल गर्न अपाङ्गता भएका व्यक्तीहरुको सामाजिक सहभागितालाई मुख्य आधार बनाउनु पर्दछ । नगरपालिकाको अवधारणालाई "अपाङ्गता समावेशी विकास" (असवि) को मान्यता अनुसारआर्थिक, सामाजिक तथा साँस्कृतिक क्रियाकलापहरूमा अपाङ्गता भएका व्यक्ति तथा उनीहरुका परिवारको सहभागिता प्रबर्द्धन गर्नु पर्दछ । स्थानिय तहमा नै अपाङ्गता भएका व्यक्तीहरुको शिप र सृजनालाई विकास निर्माण प्रकृयामा समावेशि गराउनु पर्दछ ।


[bookmark: _Toc72353353]परिच्छेद ५:
[bookmark: _Toc72353354]५.	बजेट कार्यानवयनको विश्लेषण (Budget Mapping)
[bookmark: _Toc72353355]५.१	कागेश्वरी मनोहरा नगरपालिकाले विनियोजन गरेको अपाङ्गता उत्तरदायि बजेटको प्रभावकारिताको विश्लेषण 
कागेश्वरी मनोहरा नगरपालिकाको आ.ब. २०७६-७७ को अपाङ्गता उत्तरदायी बजेट तथा कार्यक्रम कार्यानवयनको विश्लेषण-
क) अपाङ्गता परिचयपत्रको वितरण-
१. अपाङ्गता भएका ब्यक्तिहरुलाई हालसम्म महिला ६०, पुरुष ७९ गरी जम्मा १३९ जनालाइ वर्गिकृत   परिचयपत्र वितरण गरीएको छ ।   
२. अपाङ्गता भएका व्यक्तिहरुका लागि परिचयपत्र वितरणका लागि घरदैलो कार्यक्रम नियमित संचालन गरिएको छ ।
ख) शिक्षा छात्रवृत्ति
१. कक्षा १-८ मा अध्ययनरत सबै छात्रा १८४० र दलित विद्यार्थी १७२ जनाका लागि गैर आवासीय  छात्रवृत्ति प्रति विद्यार्थी वार्षिक रु.४००।- का दरले २०१२ जना विद्यार्थीका लागि निकासा भएको   रकम रु.८,०४,८००।- (र. आठ लाख चार हजार आठ सय मात्र) र कक्षा ‍१-१२ मा अध्ययनरत   अपाङ्ग विद्यार्थीकाहरुका लागि गैर आवासीय छात्रवृत्ति क्रमशः १०००।- दरले ८० जनाका लागि   रु.८०,०००।- गरी जम्मा छात्रवृत्ति रकम रु.८,८४,८००।- (रु. आठ लाख अठचालिस हजार आठ सय   मात्र) उपलब्ध गराइएको।  

ग) सामाजिक सुरक्षा भत्तातर्फ 
१. रु. ९ करोड ५९ लाख ७३ हजार ६ सय भत्ता वितरण गरिएको मध्ये पूर्ण अपाङ्ग ९१ जनालाई मासिक रु.३०००।- का दरले र अति अशक्त अपाङ्ग   १२१ जनालाई मासिक रु.१६००।- का दरले

घ) समुदायमा आधारित पुनर्स्थापना (सिबिआर)
१. समुदायमा आधारित पुन: स्थापना कार्यक्रम संचालन गरि अपाङ्गता भएका ४० जना ब्यक्तिहरुलाई   मन्टेश्वरी तथा वेकरी तालिम प्रदान गरिएको । यस शिर्षक अन्तर्गत बजेट रु. ३ लाख खर्च भएको छ ।  
२. अपाङ्गता अधिकार सम्बन्धी जनचेतना मुलक ब्रोसर प्रकाशन तथा वितरण गरिएको छ ।   

[bookmark: _Toc72353356]५.२.	कागेश्वरी मनोहरा नगरपालिकाको आ.ब. ७७-७८ को अपाङ्गता उत्तरदायी बजेट तथा कार्यक्रम
“स्वच्छ, सफा, हराभरा, बनाऔं कागेश्वरी मनोहरा”
क) अपाङ्गता भएका व्यक्ती
१. नगरक्षेत्रमा रहेका फरक क्षमता भएका ब्यक्तिहरूको लगत संकलन, अपेक्षा पहिचानका लागि सूचना   तथा तथ्याङ्क संकलन गरी उनीहरूको क्षमता अभिवृद्धि गर्न कार्यक्रम सञ्चालन गरिनेछ ।   
२. नगरक्षेत्रभित्र निर्माण गर्ने सरकारी, गैह्र सरकारी निकाय तथा संघ संस्थाका भवन अपाङ्गमैत्री बनाउन पहल गरिनेछ ।
३.  नगरक्षेत्रका “क” वर्गका अपाङ्ग व्यक्तिको स्वास्थ्य बीमा नगरपालिकाले गर्ने र स्वास्थ्य उपचारमा   विशेष छुटका लागि पहल गरिनेछ ।   
४. अपाङ्गता भएका नागरिकहरूको जीवनयापनको सहजताको लागि अपाङ्गताको प्रकृति अनुसार  सिपमूलक र व्यवसायिक तालिम प्रदान गरी रोजगारीका अवसरहरूमा पहुँच विस्तार तथा  आत्मनिभंर बनाउने कार्यक्रमहरूलाई प्राथमिकता दिइनेछ । 
५. अपाङ्गहरूका लागि सरकारी तथा गैहसरकारी तवरबाट सञ्चालन हुने कार्यक्रमहरूलाई एकीकृत   गरी नियमित अनुगमन तथा नियमन गरिनेछ । 
६. आफ्नो हेरचाह आफै गर्न नसक्ने वा श्रम गर्न नसक्ने अशक्त, असहाय, अपाङ्गता भएका व्यक्ति,   महिला, बालबालिकाहरुको पहिचान गरी उनिहरुको मर्यादित जीवनयापन एवं संरक्षणका लागि  लक्षितवर्ग संरक्षण कोष निर्माण तथा परिचालन गर्न र सरकारवाट प्रदत्त सेवाहरुमा सहज पहुँचको  विकास गरिनेछ ।  
ख. महिला, अपाङ्गता भएका व्यक्ति र जेष्ठ नागरिक सम्बन्ध:
· अन्तर्राष्ट्रिय तथा राष्ट्रिय श्रम बजारमा कोभिड-१९ को प्रकोपका कारण संकुचन आइ रोजगारीको   अवसरवाट बञ्चितमा परेका यूवाहरुलाई नगरपालिकाभित्र रोजगारी श्रृजना हुने कार्यक्रम तय गरी   स्थानीय अर्थतन्त्रको विकास गर्दै लगिनेछ ।
· गैरसरकारी र सामाजिक संघ संस्थाबाट माग भई आएका कार्यक्रम कार्यान्वयनका लागि लक्षित क्षेत्र समेट्न सक्ने प्रस्तावलाई पहिलो प्राथमिकता दिइने छ । 
· नगरपालिकाको समग्र समृद्धि हासिल गर्नका लागि विकासका लागि हातेमालो अभियान सञ्चालन   गरेर शिक्षा, स्वास्थ्य, पर्यटन, पूर्वाधार विकास र फोहोरमैला व्यवस्थापन लगायतका क्षेत्रहरूमा   गैरसरकारी संस्थाको समन्वयलाई अगाडि बढाइने छ ।
· नगरस्तरिय गैर सरकारी संस्था सल्लाहकार समिति गठन गरी गैर सरकारी संस्थाको परीचालन र नियमनको व्यवस्था मिलाइनेछ ।
· कोभिड - १९ का कारण उत्पन्न असहज परिस्थितिको सामना गर्न नगरपालिका भित्र क्रियाशिल गैरसरकारी संस्थाहरुलाई परिपुरक भूमिकामा परिचालन गरिनेछ । 
· प्रधानमन्त्री स्वरोजगार कार्यक्रम मार्फत युवा लक्षित रोजगारी कार्यक्रम सञ्चालन गरिनेछ ।  कृषिमा आधारित उद्यमशिलता मार्फत मेयर विशेष रोजगार कार्यक्रम संचालन गरिनेछ ।  नगर क्षेत्रमा श्रम शोषणको अन्त्य तथा श्रमको आपूर्ति सुनिश्चितताका लागि न्यूनतम पारिश्रमिक  निर्धारण गरी कायान्वयन गर्न व्यवस्थाका साथै नियमन गरिनेछ ।
ग. भवन निर्माण
· संघ, प्रदेश सरकार तथा जिल्ला समन्वय समिति काठमाडौंको सहकायंमा नगरपालिकाको  प्रशासकीय भवन निर्माण काय अगाडि बढाइनेछ ।
· नगरपालिका तथा अन्तगर्तका वडा कार्यालयहरू मध्ये आफ्नै भवन नभएका कार्यालयहरूको भवन   निर्माण कार्य प्राथमिकतामा राखिनेछ । साथै जीर्ण अवस्थामा रहेका विद्यालय लगायतका अन्य भवनहरूको मर्मत कार्य गरिनेछ ।
· नयाँ वडा कार्यालयहरू निर्माण गर्दा बहुउपयोगी भवन निर्माणमा जोड दिइनेछ ।
· सार्वजनिक पूर्वाधार तयार गर्दा वालमैत्री तथा अपाङ्गतामैत्री निर्माणमा जोड दिइनेछ ।

	सेवा शुल्कः

	क्र. स.
	सिफारिस
	शुल्क

	१
	आर्थीक अवस्था विपन्न / ज्येष्ठ नागरिक/अपाङ्गता / दलित तथा जनजाति प्रमाणित सिफारिस
	निःशुल्क

	२
	आर्थिक अवस्था सम्पन्न भएको प्रमाणित 
	रू. १०००।

	३. 
	अपाङ्गको स्वामित्व रहेको निजी भवनहरू निर्माण गरेमा लाग्ने दस्तुरमा १०००   व.फि. सम्मको भवनमा ५० प्रतिशत छुट दिइनेछ र सो भन्दा माथि १० प्रतिशत छुट दिइनेछ ।
	 

	
	
	



कागेश्वरी मनोहरा नगरपालिकाले अभियानमुखी विकास पद्धतिको अंगिकार गरी स्थानीय तहमार्फत समाजमा व्याप्त असमानता, विभेद,   पछौटेपनको अन्त्य गर्न, दिगो विकासको लक्ष्य हासिल गर्न तथा स्थानीय शासन प्रक्रियालाई जनमुखी,   वातावरणमैत्री, वालमैत्री, अपाङ्गमैत्री, जेष्ठ नागरिकमैत्री, लैंगिक समानता तथा सामाजिक समाबेशीकरणका   मूल्य र मान्यता अनुकुल गर्न प्रतिबद्धता ब्यक्त गरेको कुरा सराहनिय छ। यध्दपी अपाङ्गता भएका व्यक्ती प्राय जसो अपाङ्गता भएका महिला र बालबालिकाहरु विरुध्द हुने यौन तथा घरेलु हिंसालाई असन्तुलित मेलमिलाप गराइने जोखिम अन्त्य हुनु पर्दछ जसबाट नगरपालिकाले व्यक्त गरेको न्या माथीको पहुँच सुनिश्चित गर्न सकिन्छ।

[bookmark: _Toc72353359]५.३	गोदावरी नगरपालिकाको अपाङ्गता उत्तरदायि बजेटको प्रभावकारिता विश्लेषण
	अपाङ्गता उत्तरदायी बजेट शिर्षक
	रकम
	अनुपात

	बौद्धिक अपाङ्गताको लागि कार्यक्रम
	२५
	0.0036

	नेपाल अपाङ्ग महिला समाज, गोदावरी 
	५००
	0.0713

	अपाङ्गता न्यूनिकरण तथा पुन:स्थापना कार्यक्रम 
	५००
	0.0713

	अपाङ्ग परिचय–पत्र वितरण बैठक सञ्चालन
	१५०
	0.0214

	अपाङ्गता भएका व्यक्तीहरुको अन्तर्राष्ट्रिय दिवस
	४०
	0.0057

	जेष्ठ नागरिक  र अपाङ्गता परिचय–पत्र वितरण घुम्ती शिविर कार्यक्रम
	१०
	0.0014

	अपाङ्गता भएका व्यक्तिहरूका सवालमा जनप्रतिनिधि सरोकारवालाहरूबीच १ दिने अन्तरक्रिया 
	७०
	0.0100

	जम्मा
	१२९५
	0.1847

	कुलजम्मा
	७०११०७
	100.0000


कोभिड-१९ को आर्थिक असर कम गराउन राहत वितरणका लागि अपाङ्गता भएका व्यक्तीहरुको विवरण संकलन गरिएको।
अशक्त, असहाय, अपाङ्गता भएका, सुत्केरी महिला र ज्यालादारी श्रमिकहरूलाई वडाबाट प्राप्त विवरणका आधारमा राहत वितरण गरिएको
[bookmark: _Toc72353360]५.४.	गोदावरी नगरपालिकाको आ.व ७७/७८ को बार्षिक नीति, कार्यक्रम तथा बजेटको दीर्घकालिन सोच, लक्ष्य, उद्देश्य र प्राथमिक क्षेत्र
दीर्घकालिन सोच: “कृषि, पर्यटन, सामाजिक विकास र दिगो भौतिक पूर्वाधारको लहर, गोदावरी नगरलाई समृद्ध बनाउने हाम्रो रहर” भन्ने दीर्घकालिन सोच रहेको छ । 
लक्ष्य: कृषि, पर्यटन, उद्योग व्यवसायको समेत विकास गरी स्वस्थ र समृद्ध शहरको रूपमा अगाडि बढाउँदै नगरवासीको जीवनस्तर उच्च बनाउने । 
उद्देश्य: 
कृषि, पर्यटनको विकास गर्दै व्यवसायीकरण गर्ने । 
नगरवासीको आधारभूत स्वास्थ्य र महामारीबाट सुरक्षित गर्ने । 
नगरपालिकाक्षेत्रमा आधारभूत शहरी पूर्वाधारहरू विकास गरी सम्मुन्नत नगर विकास गर्ने । 
नगरक्षेत्रमा आन्तरिक साधन श्रोत, अवसर र क्षमताको उच्चतम उपयोग गरी आर्थिक विकास गर्ने । 
नगरपालिकाको सार्वजनिक सेवा प्रवाहलाई गुणस्तरीय बनाई नगरमा सुशासन प्रवर्द्धन गर्ने । 
भू–कम्पबाट क्षतिग्रस्त संरचनाहरूको सुरक्षित पुननिर्माण कार्य पूरा गर्ने । 
प्राथमिक क्षेत्र: आर्थिक विकास सामाजिक विकास पूर्वाधार विकास वातावरण तथा विपद व्यवस्थापन संस्थागत विकास, सेवा प्रवाह र सु–शासन।

अपाङ्गता परिचय पत्र वितरणको लागि समिति गठन तथा घुम्ती शिविर सञ्चालनका कार्यक्रमलाई निरन्तरता दिइने छ
अपाङ्गता सम्बन्धी वडास्तरीय पहिचान, लेखाजोखा, गर्नका साथै नगरस्तरीय प्रोफाइल (अपाङ्गता सम्बन्धी प्रकाशन तथा प्रसारण कार्यक्रम सञ्चालन गरिने छ।  

[bookmark: _Toc72353364]६.१. 	छलफल तथा निष्कर्ष
अध्ययनका लागि छनौट गरिएको दुबै नगरपालिकामा छुट्टाछुट्टै केन्द्रित समूह छलफल आयोजना गरिएको थियो जसमा सम्बन्धित नगरपालिकाको सामाजिक विभागका प्रतिनिधि, सिबिआर कार्यक्रम सञ्चालन गर्ने संस्था तथा अपाङ्गता अधिकारका लागि काम गर्ने संस्थाका प्रतिनिधिहरु, अपाङ्गता भएका व्यक्तिहरू, अपाङ्गता भएका व्यक्तिका अभिभावकहरू लाई समावेश गरिएको थियो । केन्द्रीत समुह छलफलको चेकलिस्टमा बजेट तथा कार्यक्रमको प्रभावकारिता, कार्यदक्षता र दिगोपनाको लेखाजोखा गर्ने प्रयास गरिएको थियो जस्मा प्राप्त तथ्यहरु देहाय बमोजिमको रहेको छ।
नगरपालिकाहरुको अपाङ्गता उत्तरदायी बजेट अध्ययनको समयमा कार्यालयको नीति, रणनीति, संस्थागत संरचना तथा वर्तमान अभ्यासहरुको बारेमा सुचना तथा तथ्याङ्क संकलन गरि लेखाजोखा र मुल्याङ्कन गर्नु पर्ने देखिन्छ । अपाङ्गता मूलप्रवाहीकरणको दृष्टिकोणले वर्तमान नीति तथा कार्यान्वयन पद्धतीको गुणस्तर तथा प्रभावकारीता र निरन्तरताको स्थितिलाई मजबुत बनाउनु पर्ने दिखिन्छ । अध्ययनको क्रममा प्राय: दुबै नगरपालिकाहरुमा शुसासन, नीति, क्षमता विकास, लक्षित कार्यक्रममा औषत रुपमा राम्रा गरेको पाईएको छ भने मानव संशाधन, नीति तथा प्रतिवद्धताका सूचकहरुमा सुधार गर्न आवश्यक देखिएको छ। समग्रतामा दुबै नगरपालिकाहरु (गोदावरी र कागेश्वरी मनोहरा) ले अपाङ्गता उत्तरदायी बजेट  अध्ययनका सूचकहरु र अध्ययन बाट आएका सुधार गर्नुपर्ने कुराहरुलाई ध्यान दिई वार्षिक कार्यक्रम तथा बजेटको व्यवस्था गर्न आवश्यक देखिन्छ । त्यसैगरी नयाँ तथा पुराना नगरपालिका तथा जिल्ला समन्वय समितिहरुले अपाङ्गता उत्तरदायी बजेट कार्यान्वयनको अवस्थामा थप जोड दिनु पर्ने देखिन्छ । नगरपालिकामा कर्मचारी नियुक्ति गर्दा समावेशी सिद्धान्तलाई आधार मान्नु, अपाङ्गता समावेशी विकासका लागि अलग्गै कोषको व्यवस्था गर्नु, उपभोक्ता समितिमा अपाङ्गता भएका व्यक्तीहरुको प्रतिनिधित्व बृद्धि हुनु, अपाङ्गता भएका व्यक्ती तथा लक्षित समुहको सहभागितामा सुधार हुनु, नागरिक सचेतना केन्द्र, वडा नागरिक मञ्च जस्ता संयन्त्रमा अपाङ्गता भएका व्यक्तिहरुको तथा लक्षित समुहको प्रतिनिधित्व उल्लेख्य मात्रमा रहनु, सामाजिक परिचालकमा अपाङ्गता भएका व्यक्तिहरुको समावेशीता थोरै भए पनि रहनु, विभिन्न कार्यक्रमहरुमा स्थानीय अपाङ्गता भएका व्यक्तिहरुको सहभागिताा वृद्धि हुदै जानु जस्ता सवल तथा सकारात्मक पक्षहरु रहेको पाइएता पनि स्थानीय तहमा अपाङ्गता भएका व्यक्तिहरुको सार्थक तथा अर्थपूर्ण सहभागिता गराई अपाङ्गता उत्तरदायी बजेट  समानता तथा सामाजिक समावेशीकरणका क्षेत्रमा अझै धेरै सुधार गर्नु पर्ने अवस्था देखिएको छ । अपाङ्गता भएका व्यक्तिहरुको बिरुद्ध हुने हिंसा नियन्त्रणका लागि आचार संहिताको निर्माण, अपाङ्गता उत्तरदायी बजेट  तथा समावेशी सम्पर्क व्यक्ति तोक्नु पर्ने, अपाङ्गता भएका व्यक्ति तथा लक्षित वर्गका लागि स्वरोजगार सिर्जना हुने कार्यक्रमको तर्जुमा तथा कार्यान्वयन गर्ने, क्षमता अभिवृद्धिका तालिम कार्यक्रमहरुमा वृद्धि ल्याउने, कर्मचारी तथा पदाधिकारीलाई समेत अपाङ्गता उत्तरदायी तथा सामाजिक समावेशीकरण सम्वन्धी अभिमुखीकरण तालिम संचालन गर्ने, विभिन्न समिति तथा कार्यक्रमहरुमा अपाङ्गता भएका व्यक्तिहरुको प्रतिनिधित्व वढाउने, सामाजिक लेखाअध्ययन र सार्वजनिक सुनुवाई जस्ता कार्यक्रमलाई प्रभावकारी बनाउनु पर्ने, आफ्ना हक अधिकारका साथै विकास निर्माणका कार्यहरुमा समेत लाभग्राही समुदायलाई अनिवार्य जानकारी गराउने व्यवस्था गर्ने, छुवाछुत तथा भेदभावजन्य कुरीतिहरुको विद्यमानतालाई दुरुत्साहन गर्ने व्यवस्था मिलाउने जस्ता पक्षहरु प्राथमिकतामा भएको पाइयो । सबल पक्षहरुलाई अझ सुदृढिकरण गर्दै र दुर्वल पक्षहरुलाई सुधार गर्नका लागि सुधारका प्रयासहरुलाई सघन रुपमा कार्यान्वयनमा ल्याउनु पर्ने देखिन्छ । बजेट तर्जुमा तथा कार्यान्वनका साथमा अपाङ्गता समावेशी बजेट तर्जुमालाई समेत समय सापेक्ष रुपमा परिमार्जन गर्नुपर्ने देखिन्छ । अपाङ्गता उत्तरदायी बजेट अध्ययनबाट दर्शाईएका दुर्बल र सबल पक्ष लाइर दातृ संस्थाको सहयोग समेतको कार्यान्वयनका लागि तयार गरिएको कार्य योजना कार्यान्वयन गर्नु पर्ने हुन्छ । स्थानीय तहमा अपाङ्गता समावेशी बजेट  समानता तथा सामाजिक समावेशीकरणका लागि सबै तह पूर्णरुपमा संवेदनशील हुनुका साथै क्षमता अभिवृद्धि भैनसक्नु, स्थानीय तहमा लैससासको संरचना, जिम्मेवारी, भूमिका तथा योजना तथा बजेट तर्जुमाका सबालमा स्पष्टता हुन नसक्नु, लैससासको दृष्टिकाणले वित्तीय व्यवस्थाको लेखाजोखा गर्न नसक्नु, अनुगमन मूल्याङ्कन प्रणालीमा लैससासको विषयलाई आत्मसात गरी एकिकृत गर्दै लैजान नसक्नु तथा अपाङ्गता उत्तरदायी बजेट तर्जुमालाइ संस्थागत गर्न नसक्नु जस्ता समस्या तथा चुनौतिहरु रहेका छन् । यस्ता समस्याहरुलाई समाधान गरी नेपालको संविधानले प्रत्याभूत गरेको वर्गीय, जातीय, क्षेत्रीय, भाषिक, धार्मिक रुपमा समेत अपाङ्गता भएका व्यक्तीहरुलाइ हुने बिभेद र सबै प्रकारका जातीय छुवाछुतको अन्त्य गरी आर्थिक समानता, समृद्धि र सामाजिक न्याय सुनिश्चित गर्ने तथा समानुपातिक समावेशी तथा सहभागितामूलक सिद्धान्तका आधारमा समतामूलक समाजको निर्माण गर्ने तथा विभिन्न मौलिक हक तथा मानव अधिकारको प्रत्याभूत गर्नका लागि पनि स्थानीय तहले अपाङ्गता उत्तरदायी बजेट तर्जुमालाइ संस्थागत गर्दै लिएर जानुपर्ने देखिन्छ । साथै यस अध्ययनलाइ आन्तरिक अध्ययनका रुपमा मात्र नगरी वाह्य विशेषज्ञद्वारा गर्ने व्यवस्था गनर्’, यसबाट प्राप्त पृष्ठपोषणलाई आगामी वर्षको योजना, बजेट तथा कार्यक्रममा समावेश गर्नु तथा यसबाट तयार भएको कार्ययोजनालाई गाउँसभा तथा नगरसभाबाट नुमोदन गरी कार्यान्वयन गर्ने अभ्यासको थालनी गर्नु उपयुक्त हुने देखिन्छ ।

[bookmark: _Toc72353365]६.२. अपाङ्गता उत्तरदायी बजेटको प्रभावकारीताका लागी  सुझाब
अपाङ्गता उत्तरदायी बजेट  अध्ययनले एउटा पक्षलाई मात्र नभई धेरै पक्षलाई समेटेर स्थानिय तहलाई सुधारात्मक बाटोमा लैजान पनि मद्दत गर्ने ठानिएको छ। तसर्थ दुबै नगरपालिकाहरुलाइ आ-आफ्नै परिवेश र कार्यक्रमका आधारमा सुझाबहरु पेश गरिएको छ।
[bookmark: _Toc72353366]६.२.१.	कागेश्वरी मनोहरा नगरपालिकालाइ अपाङ्गता उत्तरदायी बजेटको प्रभावकारीताको लागी सुझाब
अपाङ्गता समन्वय समिति गठन भई अपाङ्गता भएका व्यक्तीहरूको विकासको लागि तय गरेको कार्यक्रम र बजेटको उपयोगिताको बारेमा अनुगमन गर्ने कार्यमा  उनिहरुलाइ समावेश गर्नु पर्दछ।
नगरपालिकाले नियुक्त गरेका कर्मचारीहरूको संख्यामा अपाङ्गता समावेशी गराउनुपर्ने।
स्थानीय तहको क्षमता विकास कार्ययोजना तयार गर्नुपर्ने ।  
अपाङ्गता उत्तरदायी बजेट  तथा समावेशी विषयमा सुधार गर्न क्षमता विकास कार्ययोजनाका लागि पर्याप्त बजेटको ब्यवस्था गरिनु पर्ने ।  
स्थानीय तहले सूचना तथा अभिलेख केन्द्रमा रहेको खण्डीकृत तथ्याङ्क र सूचनालाई आधार मानि जिल्ला विकास योजना तर्जुमा गर्ने गरेको छ ।  
अपाङ्गता समावेशी विकासको लागि विभिन्न सरोकारवालाहरूबीच कार्यगत संयन्त्र ( सञ्जाल) बनेको छ ।  

अपाङ्गता डेस्कको व्यवस्था गरि परिचालन गरिनु पर्ने र त्यस्को लागि पर्याप्त बजेटको व्यवस्था गर्नुपर्ने ।  

बेइजिङ्ग घोषणा–पत्रका वाह्रवटा प्रतिवद्घताहरूका बारेमा स्थानीय तहका पदाधिकारीहरू वा कर्मचारीहरूलाई जानकारी गराई सोको लागि अभिमुखीकरण गर्नुपर्ने । 
महिला विरुद्घ हुने सबै खाले हिंसा निर्मूल गर्ने १६ दिने अभियान लगायत अन्य कार्यक्रमहरूमा अपाङ्गता सङ्बन्धी सरोकारवालाहरुसंग  कार्यगत एकता र सहकार्य गर्ने गर्नु पर्दछ।
अपाङ्गता  भएका महिला र बालिकाहरु बिरुध्ध हुने हिंसा अन्त्य गराउने कार्यक्रमकोलागी बजेटको ब्यबस्था गर्नु पर्ने।
स्थानीय तहको योजनामा लक्षित समूहहरूको लागि छुट्टयाएको न्यूनतम बजेट विनियोजन गरी उनीहरूको हितको लागि कार्यक्रम तर्जुमा गरी समयैमा बजेट खर्च गर्न भने तोकिए बमोजिम नसकेको देखिन्छ ।  
तथ्यांक तथा लेखा प्रणालीलाई कम्प्युटरकृत रूपमा व्यवस्थापन गरिएको छ यध्धपी अपाङ्गता भएका व्यक्तीहरुको  विभक्तीकृत तथ्यांक भने राखिएको पाईएन।
नगरपालिका अन्तर्गत अपाङ्गता समन्वय समिति गठन भएको छ  साथै अपाङ्गता परिचयपत्र वितरणको लागी निर्देशक समिती गठन भएर कृयाशिल छ।
नगरपालिकाले योजना तर्जुमा गर्दा अपाङ्गता भएका व्यक्तीहरूको व्यावहारिक आवश्यकतालाई ध्यान दिए पनि सहायक सामग्रीको आवश्यकतालाई पहिचान र परिपूर्ती गर्ने विषयमा बजेट तर्जुमा हुन सकेको छैन ।
अपाङ्गता मूलप्रवाहीकरणका लागि नगरपालिकाको अल्पकालिन तथा दीर्घकालिन कुनै योजना तयार भएका छैनन । अपाङ्गता पुनर्स्थापना, फिजियोथेरापी, साँकेतिक भाषा दोभाषे, मनोसामाजिक परामर्शदाता तथा सहायक सामग्री निर्माण र मर्मत गर्ने प्राविधिकहरू तयार गरेको छैन ।
नगरपालिकाले आफ्नो योजना तर्जुमा गर्दा सूचना तथा अभिलेख केन्द्रमा रहेको बिभक्तीकृथ तथ्याङ्कको अभाब भएको हुँदा  हचुवाको आधारमा संख्या निर्धारण गर्ने र त्यस बाट अपर्याप्त बजेट बिनियोजन हुने गरेको छ ।
अपाङ्गता सूचना केन्द्रको विकासको लागि बजेटको व्यवस्था  गरि आफ्नो क्षेत्रको पञ्जिकरणको तथ्याङ्कलाई अद्यावधिक गर्ने गर्नु पर्दछ।
नगरपालिकाले दिगो विकासका लक्ष्यहरू प्राप्त गर्ने कार्यक्रमहरूको योजना, बजेट विनियोजन र कार्यान्वयन आंशिक रूपमा गर्ने गरेको छ तर अपाङ्गता समावेशी सुचकहरुका प्राप्तीमा सहयोग पुग्ने गरि कार्यक्रमहरु   र बजेट विनियोजन गरिएको पाईएन।

अपाङ्गता भएका व्यक्तिहरुको समानता तथा समावेशी विकासको लागि विभिन्न कार्यालयहरूबीच कार्यगत संयन्त्र  तयार गरी प्रतिनिधिहरूलाई अपाङ्गता समावेशी विकास सम्बन्धि क्षमता विकास तालिमहरू प्रदान गर्नुपर्ने ।  
सिआरपिडिमा गरिएको प्रतिबद्धता कार्यान्वयन गर्न कार्यक्रमहरूमा रकम विनियोजन गरी कार्यक्रमहरू समयैमा सम्पन्न गराउने गर्नु पर्दछ।

स्थानिय तहले नियमित रूपमा कार्यक्रमको सार्वजनिक सूनूवाई गर्ने गर्दछ ।  स्थानिय तहले सुचना तथा अभिलेख केन्द्रको लागि बजेट को व्यवस्थापन गरेको छ।
अपाङ्गता  भएका व्यक्तीहरुको अन्तराष्ट्रीय दिवश र १६ दिने महिला विरुद्ध सबै खाले हिंसा निर्मूल गर्ने कार्यक्रम स्थानिय तहहरूले सन्चालन गर्ने गरेको छ ।
अपाङ्गता भएका व्यक्तीहरूको लागि प्रत्यक्ष्य लाभ हुने अपाङ्गता स्वरोजगारमुलक आयमुलक तथा सीपमुलक तालिमहरूको व्यवस्था अपर्याप्त रहेको छ । 
स्थानिय तहको योजना कार्यान्वयन बाट अपाङ्गता भएका व्यक्तीहरु भन्दा अन्य लक्षित समुहहरू लाभान्वित भएका छन् ।
स्थानिय तहले नियमित रूपमा कार्यक्रमको सार्वजनिक सूनूवाई गर्ने गर्दछ ।  
स्थानिय तहले स्थानिय रेडियो, एफ एम, र छापा माध्ययम द्वारा अपाङ्गता संबन्धी सुचना संप्रेषण गर्नु पर्नेदेखिन्छ।
स्थानिय रुपमा उपलब्ध हुने रोजगारिमा संलग्न हुन अपाङ्गता भएका व्यक्तीहरूको लागि परामर्श अनिवार्य गराउने र सामान्य सिप उपलब्ध गराउने गर्नु पर्दछ।
नगरपालिकाले अनुदान बजेटको अतिरिक्त आफ्नो आन्तरिक आयको पूँजिगत बजेटबाट पनि निश्चित प्रतिसत् अंकलाई अपाङ्गता समावेसी हुनेगरी बजेट विनियोजन गर्नु पर्ने हुन्छ।  
नगरपालिकाको अनुगमन समितिमा अपाङ्गता भएका व्यक्तीहरुको सहभागिता सुनिश्चित गर्नुपर्ने ।  नगरपालिकामा अपाङ्गता उत्तरदायी बजेट  कार्यान्वयन गर्न कर्मचारी ब्यवस्थापन गरी कार्यविवरण समेत उपलब्ध गराउनु पर्ने ।  
नगरपालिका क्षेत्र भित्र अपाङ्गता समावेसी सम्बन्धि प्रशिक्षण प्रदान गराउन नगरपालिकाका सामाजिक विकास शाखाका कर्मचारीहरूलाई प्रशिक्षक प्रशिक्षण तालिम दिनुपर्ने । 
नगरपालिका क्षेत्रभित्र विद्यमान जातीगत छुवाछुत र यस्तै कुरितिहरू हटाउन आवश्यक कार्यक्रम तथा बजेटको ब्यवस्था गर्नुपर्ने ।
लोक सेवाको पूर्व तयारी कक्षा तालिमको व्यबस्थामा अपाङ्गता भएका व्यक्तीहरुलाई नसमेटेको।
कागेश्वरी  मनोहरा नगरपालिकाको नीति र योजनामा अपाङ्गता उत्तरदायी बजेट  तथा सामाजिक समावेशी विकास सम्बन्धि विषयमा आवधिक योजना नभएको तर वार्षिक योजनामा किताबमा उल्लेखित नीतिहरूमा अपाङ्गता भएका व्यक्तीहरुको समविकास तथा सामाजिक समावेशीकरण सम्बन्धि उल्लेख गरिएको ।  नगरपालिकामा कर्मचारीको स्थायी पदपूर्ति गर्दा सामाजिक समावेशीकरणको सिद्धान्तलाई आधार मानी सबै वर्गको प्रतिनिधित्वको सूनिश्चिता प्रदान गरिने प्रतिवद्धता भएको ।  
उपभोक्ता समितिमा ३३% महिलाको प्रतिनिधित्व भए पनि अपाङ्गता भएका व्यक्तीहरुको सहभागिता पर्याप्त हुन नसकेको। साथै अपाङ्गता तथा अन्य लक्षित वर्गको बजेट तथा कार्यक्रम तय गर्दा उनीहरूको सहभागितामा उनीहरूकै माग बमोजिम तय हुने गरेको जानकारी भएता पनि अपाङ्गता भएका व्यक्तीहरूको सहभागिता भने नभएको जानकारी भयो । 
लक्षित समूहहरूका लागि तोकिए बमोजिमको बजेट विनियोजन गरी कार्यक्रम संचालन गर्ने गरेको पाईयो ।  अपाङ्गता समावेसी विकासका लागि छुट्टै कोषको स्थापना नभएता पनि कार्यविधिले तोके बमोजिम लक्षित वर्गहरूको लागि बजेट विनियोजन भई उनीहरूको आवश्यकता अनुसारका कार्यक्रमहरू संचालन भइरहेके छ ।  कार्यालय भवन भाडामा भएकोले पहुँचयुक्त ढाँचामा नभएको तर आफ्नौ भवन निर्माण हुने क्रममा रहेकोले पहुँचयुक्त हुने र लिफ्ट समेतको उपलब्धता हुने कुराको जानकारी भयो।
नगरपालिकामा कार्यरत कर्मचारीहरू अपाङ्गताको सवालमा संबेदनशिल छन् तर अपाङ्गता समावेसी तालिम प्राप्त गर्न पाएका छैनन् ।  
अपाङ्गता उत्तरदायी बजेट  अध्ययनको सन्दर्भमा संबन्धीत कर्मचारीहरुको सक्रिय सहभागिता तथा सहयोग रह्यो। 
नगरपालिकाका मेयरज्यू अपाङ्गता भएका व्यक्तीहरु प्रति वढी संवेदनशिल भएको हुँदा अध्ययन टोलीलाई अध्ययन गर्न धेरै सजिलो भएको महशुश भयो ।  
स्थानीय तहले स्थानीय रेडियो, एफ.एम. र छापा माध्यमद्वारा सूचना प्रवाह गरी जनतालाई सुसुचित गर्ने गरेको, स्थानीय स्तरमा बालबालिका, विपन्न वर्गको सूचना, शिक्षा र संचारको कार्यक्रमको प्रवाहबाट यी वर्गहरूको जनचेतनामा वृद्धि भएको तर अपाङ्गता संबन्धी त्यस्तो जनचेतना कार्यक्रम नभएको।
 सकारात्मक- 
अपाङ्गता भएका व्यक्तीहरूको सिविआर कार्यक्रमहरू सञ्चालन भएको ।  
अपाङ्गता भएका व्यक्तीहरूको लागि शिक्षा सम्बन्धि केहि कार्यक्रमहरू सञ्चालन भएको ।  
अपाङ्गता भएका व्यक्तीहरूको लागि व्यबसायिक शिप सम्बन्धि कार्यक्रमहरू सञ्चालन भएको ।  अपाङ्गता भएका व्यक्तीहरुको प्रत्यक्ष लाभ हुने र उनिहरुकोलागि स्वरोजगार, आय र सीपमूलक कार्यक्रम सञ्चालन गरिएको ।  
कार्यक्रम तथा परियोजना कार्यान्वयन गर्दा सम्बन्धित समुदायको संस्थागत सहभागिता हुने गरेको । 
ऐन नियम तथा निर्देशिकामा व्यवस्था भए अनुसार अपाङ्गताको परिचयपत्र बितरण गर्ने गरिएको र आवश्यक्ता अनुशार चिकित्सकको संलग्नतामा   घरदैलो कार्यक्रम समेत आयोजना गरि पुर्ण अशक्त अपाङ्गता भएका व्यक्तीहरुलाई परिचयपत्र प्रदान गर्ने गरेको। 
अपाङ्गता उत्तरदायी बजेट  तथा सामाजिक समावेशी सम्बन्धि कार्यको लागि विभिन्न सरकारी तथा गैरसरकारी संघसंस्थासँग समन्वय गरेको ।  
योजना तर्जुमा गर्दा अपाङ्गता भएका व्यक्तीहरूको आवश्यकता पहिचान र परिपूर्ति गर्ने विषयमा छलफल हुने गरेको ।  
अनुगमन तथा मूल्याङ्कन कार्यलाई प्रभावकारी बनाउने प्रयास गरिएता पनि अपाङ्गता भएका व्यक्तीहरुको प्रतिनिधित्व हुन नसकेको।
अपाङ्गता, बालबालिका, दलित, जनजाति लगायतका लक्षित वर्गको लागि विनियोजन गरेको बजेट र कार्यक्रम सार्वजनिक हुने गरेको ।  
अपाङ्गता भएका व्यक्तीहरूको लागि लोकसेवा आयोगको पूर्व तयारी कक्षा तालिमको व्यवस्था गरेको पाईएन।  
उपभोक्ता समितिमा अपाङ्गता भएका व्यक्तीको सहभागिता गराएर अर्थपूर्ण बनाउनुपर्ने र लक्षित समुदायको सहभागिता बढाउनुपर्ने देखिन्छ।
योजना तर्जुमा र निर्णायक तहमा पनि अपाङ्गता समावेशी गराउनु पर्ने ।
योजना तर्जुमा गर्दा अपाङ्गता भएका व्यक्तीको लागि स्वरोजगारमुलक, आयमुलक र सीपमूलक कार्यक्रमहरू समावेश गरिनु पर्दछ।
अपाङ्गता भएका व्यक्ती, बालबालिका तथा पिछिडिएका वर्ग केन्द्रित कार्यक्रमका लागि योजना छनौट, कार्यान्वयन अनुगमन तथा मुल्याकन स्थानिय तहको नीति र कार्यक्रमले निर्धारण गरे वमोजिम गर्ने गरिएको पाईन्छ । 
अनुगमन संयन्त्र र उपभोक्ता समूह दुवैले अनुगमन गरेको समेत पाईयो ।  
सिविआरमा आधारित अपाङ्गता परिलक्षित कार्यक्रमहरू सञ्चालन भएका छन ।  
अपाङ्गता समावेशी गरी योजना छनौंटका आधार तय गरीनु पर्दछ।
अपाङ्गता समन्वय समिति गठनमा निर्देशिका बमोजिम अपाङ्गता भएका व्यक्तीहरुको सहभागिता भएको छ।  
पारदर्शिता /जफावदेहिताका लागि निरन्तर नागरिक वडापत्र प्रकाशन, उजुरी पेटिकाको व्यवस्था, स्थानिय सञ्चार माध्यमसँग नियमित छलपलल, अन्तरतह छलफल, वेवसाईड नियमित, नियमित एव.चौमासिक रूपमा सार्वजनिक सुनुवाई गरेको छ ।  
हरेक वर्ष अति उत्कृष्ट कार्य गर्ने अपाङ्गता भएका व्यक्ति वा सो संबन्धी संस्थाहरूलाई सम्मान गर्ने कार्यक्रम रहेको छ।
अपाङ्गता उत्तरदायी बजेट  तथा कार्यक्रम तर्जुमा गर्ने नमुना नगरपालिका घोषणाका लागि अग्रसर हुनुपर्ने। नगरपालिकाबाट समाजमा रहेको अपाङ्गता भएका व्यक्तीहरु माथिको विभेदपुर्ण सामाजिक कुरीती हटाउन कार्यक्रमहरू संचालन गर्नुपर्ने ।
व्यबसायिक तालिमहरुमा स्वरोजगारमूलक, आयमूलक र सीपमूलक कार्यक्रमहरू राख्ने गरिएको छ
परिवार नियोजन, मातृ शिशु कल्याण, विस्तारित खोप, पोषण , जनसंख्या शिक्षा र जनस्वास्थ सम्बन्धि कार्यक्रमहरूको तर्जुमा र कार्यान्वयन गर्ने गराउने भएता पनि त्यस्ता कार्यक्रमहरूले अपाङ्गता भएका व्यक्तीहरुलाई समावेस गर्ने गरेको छैन।
अपाङ्गता समन्वय समिति गठन गरी नगरपालिकाको योजना प्रक्रियामा सक्रिय सहभागिता सुनिश्चित गरिएको पाइयो ।  
नगरपालिकाले अपाङ्गता भएका व्यक्तिहरूलाइ लक्षित गरेर राखेको कार्यक्रम तथा बजेट वार्षिक कार्यक्रम पुस्तिका मार्फत सार्वजनिक गर्ने गरेको तर बिभक्तिकृत तथ्याङ्कलाई अपडेट नगरिएको पाइयो ।  
अपाङ्गता भएका महिला र पुरुषकालागि छुट्टै पहुँचयुक्त शौचालयको व्यवस्था गरेको पाईएन।
नगरपालिका स्तरमा रहेका समितिहरूमा निर्देशिका, नीतिहरू वमोजिम अपाङ्गता भएका व्यक्तीहरूको सहभागितालाई प्राथमिकता दिइएको छ भने  गोदावरी नगरपालिकाका मेयरले तत्काल समन्वय समितिमा अपाङ्गता भएका व्यक्तीको प्रतिनिधित्व गराउने कुरा संबोधन गर्नु भएको छ।
कोभिड-१९ बाट आर्थिक असर कम गराउन राहत वितरणका लागि अपाङ्गता भएका व्यक्तीहरुको विवरण संकलन गरिएको 
अशक्त, असहाय, अपाङ्गता भएका, सुत्केरी महिला र ज्यालादारी श्रमिकहरूलाई वडाबाट प्राप्त विवरणका आधारमा राहत वितरण गरिएको

[bookmark: _Toc72353367]६.२.२.	गोदावरी नगरपालिकालाइ अपाङ्गता उत्तरदायी बजेटको प्रभावकारीताको लागी सुझाब
आर्थिक वर्ष २०७७/०७८ को लागि आन्तरिक राजश्व तर्फ रू.१६ करोड, संघीय सरकार समानीकरण अनुदान तर्फ रू.२० करोड २८ लाख, संघीय सरकार राजश्व बाँडफाँड तर्फ रू.१० करोड ९६ लाख ५७ हजार २ सय ९०, प्रदेश सरकार समानीकरण अनुदान तर्फ रू.१ करोड १२ लाख, प्रदेश सरकार राजश्व बाँडफाँड तर्फ रू.४ करोड १२ लाख ५० हजार, मालपोत राजश्ज बाँडफाडबाट रू.२० करोड, ८६ लाख ४२ हजार ७ सय १०, शशर्त रकम रू.६० करोड २९ लाख ७२ हजार, चालु आ.ब.को अल्या रू.३५ करोड गरी कूल रू.१ अरब ६८ करोड ६५ लाख २२ हजार को आय अनुमान गरिएको छ।

क) आर्थिक विकास: 
कृषि तथा पशुपंक्षी 
कृषि क्षेत्रको लगानीलाई नतिजामूलक बनाउन तरकारी खेतीका लागि लेले, पुष्प खेतीका लागि गोदावरी, च्याउ खेतीका लागि चापागाउँ र गोलभेडाका लागि डुकुछाप लगायत क्षेत्रलाई कृषि पकेट क्षेत्रका रूपमा विकास गर्दा अपाङ्गता भएका व्यक्ती तथा तिनका अभिभाबकहरुलाई समेत प्राथमिकता दिनु पर्दछ।
उद्योग तथा वाणिज्य 
नगरक्षेत्रमा सञ्चालित साना घरेलु व्यवसाय, मझौला उद्योग व्यवसाय तथा ढुङ्गा, खजुरी, टेक्स्टायल, डेरी, पोल्ट्री जस्ता उद्योगहरू कोरोना भाइरस लकडाउनका कारण पूर्ण रूपमा सञ्चालन नभएकोले बैकल्पिक उपायको खोजी गरी औद्योगिक वातावरण पुनस्थापना र पुनरूत्थान कार्यक्रम ल्याउन पहल गर्दा अपाङ्गता भएका व्यक्ती तथा तिनका अभिभाबकहरुलाई समेत प्राथमिकता दिनु पर्दछ।
पर्यटन 
नगरपालिकाको पर्यटनको सम्भावनालाई अध्ययन गरी पर्यटकीय स्थलहरूको पहिचान सहित पर्यटन विकासका योजना तथा कार्यक्रमहरू सञ्चालन गर्दा वा भ्यू टावरको निर्माण गर्दा पहुँचयुक्त संरचना निर्माण गर्नु पर्दछ। यसबाट अपाङ्गता बएका व्यक्ती, जेष्ठ नागरिक, गर्भबती महिला, बालबालिका सबै लाभान्बित हुनेछन्।
वडा नं. १ मनकामनादेखि बिशंखुनारायण कोतडाँडा दारेमोडा हुँदै चापाखर्क फ’ल्चोकी, वडा नं. ४ तपेश्वर वनदेवी साइक्लिङ रूट बनाउने कार्यमा ह्वीलचियर प्रयोगकर्तालाइ समेत उपयुक्त हुने गरि सुरक्षा बेल्ट निर्माण गर्नु पर्दछ।
सहकारी 
सहकारी नियमावली जारी गरी सोही बमोजिम सहकारी संस्थाहरूको दर्ता, नियमन र प्रवर्द्धन एवं प्रशिक्षणका कार्यहरू सञ्चालन गर्दा अपाङ्गता समावेसी हुनु जरुरी हुन्छ। 
ख) सामाजिक विकास: 
शिक्षा 
प्रारम्भिक बाल विकास कक्षाहरुमा अपाङ्गता भएका बालबालिकाहरुलाइ समेत भर्ना गराउने गरि शिक्षकहरुको क्षमता अभिबृध्दी गर्नु पर्दछ।
आधारभूत तहका विद्यालयहरूमा कम्प्युटर सहयोगी शिक्षक र अंग्रेजी सहयोगी शिक्षकको व्यवस्थापनका कार्यलाई निरन्तरता दिंदा आवाजयुक्त सफ्ट्वेयरहरुको समेत प्रशिक्षण दिनु पर्दछ।
स्थानीय तहको पाठ्यक्रम निर्माण गरी लागू गराउँदा अपाङ्गता समावेसी र पहुँचयुक्त पाठ्यक्रम पाठ्यपुस्तकको निर्माण गर्नु पर्दछ।
वडा नं. ४ स्थित बडिखेलमा नगरस्तरीय पुस्तकालय निर्माण गर्दा श्रब्य दृश्यमा आधारित डेजी पुस्तकहरु समेत उपलब्ध गराउनु पर्दछ।
अन्तर विद्यालय गोदावरी नगरपालिका स्तरीय राष्ट्रपति रनिङ शिल्ड प्रतियोगितालाई निरन्तरता दिँदा अपाङ्गता भएका बालबालिकाहरुकालागी प्यारा खेलकुद समेत आयोजना गर्नु पर्दछ।
अपाङ्गता भएका बालबालिकाहरुकालागी छात्रबृत्ति उपलब्ध गराउनु पर्दछ। 

स्वास्थ्य 
एकीकृत गोदावरी स्वास्थ्य विमा कार्यक्रम सञ्चालन गर्दा अपाङ्गता भएका व्यक्तीहरुलाई समेत प्राथमिकता दिनु पर्दछ 
खानेपानी तथा सरसफाई 
सार्वजनिक शौचालय निर्माण, सञ्चालन तथा व्यवस्थापन मार्गदर्शन २०७५ अनुसार नगरक्षेत्रभित्र सार्वजनिक शौचालय निर्माण गर्दा ह्विलचियर जान सक्ने गरि पहुँचयुक्त रुपमा निर्माण गर्नु पर्दछ।
खेलकुद तथा मनोरञ्जन 
राष्ट्रिय तथा अन्तराष्ट्रिय खेलकुद प्रतियोगितामा विजेतालाई पुरस्कार प्रदान गर्दा प्याराओलम्पिकको विजेतालाई समेत समेट्नु पर्दछ।
सँस्कृति प्रवर्द्धन 
धार्मिक पर्यटनलाई विकास गर्दा पहुँचयुक्त हुनेगरि गर्नु पर्दछ।
लैङ्गिक समानता तथा समावेशीकरण 
नगरपालिकाभित्र अपाङ्गता मैत्री, विपन्न न्यूनिकरण, सिमान्तकृत तथा दलित उत्थानका कार्यक्रमलाई प्राथमिकता दिइने कुरा सराहनिय छ साथै नगरपालिकामा "अपाङ्गता समावेसी विकास गुरु योजना तर्जुमा गरि लागु गराउने तर्फ कार्य हुनु पर्दछ।
जेष्ठ नागरिक दिवासेवा केन्द्र सञ्चालनगर्दा पहुँचयुक्त संरचना हुनु पर्दछ।
महिला तथा बालबालिका माथि हुने सबै प्रकारका हिंसा, शोषण, विभेद र वहिष्करण विरूद्ध शुन्य सहनशिलता नीति अवलम्बन गर्नुका साथै हिंसा पीडितको न्यायमा पहुँच स्थापनाका लागि महिला तथा बालबालिका कोष स्थापना गरी सञ्चालन गरिने कुरा सराहनिय हो साथै अपाङ्गता भएकामहिला तथा बालबालिकालाइ समेत प्राथमिकतामा राख्नु पर्दछ।
अपाङ्गता परिचय पत्र वितरणको लागि समिति गठन तथा घुम्ती शिविर सञ्चालनका कार्यक्रमलाई निरन्तरता दिइने कुरा सराहनिय छ। समितिमा अपाङ्गता भएका व्यक्तीहरुको प्रतिनिधित्व हुनु पर्दछ।
अपाङ्गता सम्बन्धी वडास्तरीय पहिचान, लेखाजोखा, गर्नका साथै नगरस्तरीय प्रोफाइल (अपाङ्गता सम्बन्धी प्रकाशन तथा प्रसारण कार्यक्रम सञ्चालन गरिने कुरा सराहनिय छ।  
पूर्वाधार विकास
नगरवासीहरूलाई सहज र सुलभ यातायात सेवा उपलव्ध गराउँदा अपाङ्गता भएका व्यक्तीहरुलाई सिट सुरक्षीत र सहुलियत भाडादर हुनु पर्दछ।
भवन तथा शहरी विकास 
नगरपालिकाको भवन तथा वडा कार्यालयहरूको निर्माण गर्दा भौतिक पहुँचयुक्त निर्देशिकाको आधारमा गरिनु पर्दछ।
नगरक्षेत्र भित्रका प्रमुख व्यापारिक केन्द्रहरूमा आधारभुत शहरी पूर्वाधारको विकास र आधुनिक सार्वजनिक शौचालयहरू समेत निर्माण गर्दा भौतिक पहुँचयुक्त निर्देशिकाको आधारमा गरिनु पर्दछ।
भवन निर्माण आचार संहिता, भवन निर्माण तथा बस्ती विकास मापदण्ड अनुशार सारबजनिक भवनहरु निर्माण गर्दा भौतिक पहुँचयुक्त निर्देशिकाको आधारमा गरिनु पर्दछ।
वातावरण तथा विपद व्यवस्थापन
नगरपालिकाको विपद् जोखिम व्यवस्थापन तथा योजना तर्जुमा गर्दा अपाङ्गता समावेसी विपद व्यवस्थापनको प्राथमिकतालाई ध्यान दिनु पर्दछ।
विपद व्यवस्थापन समिति तथा कार्यदल निर्माण गर्दा अपाङ्गता भएका व्यक्तीहरुलाई समेत समावेस गर्नु पर्दछ।
वन तथा वातावरण संरक्षण 
युवा पिंढीलाई आकर्षिक गरी आधुनिक व्यवसायिक रूपमा जडिबुटी खेतीमा संलग्न हुन प्रोत्साहन गर्दा अपाङ्गता भएका व्यक्तीहरु र तिनका अभिभाबकहरुलाई समेत प्राथमिकता दिनु पर्दछ।
संस्थागत विकास, सेवा प्रवाह र सु–शासन 
नागरिकसँग न्यायिक समिति कार्यक्रमलाई निरन्तरता दिँदा अपाङ्गता भएका व्यक्तीहरुको न्यायमा पहुँच बढाउने कुरामा आवश्यक जनचेतना र समावेसि कार्यक्रमहरु लागु गर्नु पर्दछ।
सूचना प्रविधि 
सूचना प्रविधिको विकास र प्रबर्धन गर्दा पहुँचयुक्त हुने गरि युनिकोडमा तथा आवाजयुक्त रुपमा पढ्न सकिने गरि निर्माण गर्नु पर्दछ।

· अपाङ्गता भएका व्यक्तिको अधिकार सम्बन्धी ऐन २०७४,
· अपाङ्गता भएका व्यक्तीहरुको अधिकार संबन्धी नियमावली (२०७७)
· अपाङ्गता भएका व्यक्तिको परिचय-पत्र वितरण कार्य विधी, २०७५
· अपाङ्गता भएका व्यक्तिहरूको मानव अधिकार अवस्था सम्बन्धी राष्ट्रिय प्रतिवेदन (२०७५), राष्ट्रिय मानव अधिकार आयोग
· "अपाङ्गता भएका व्यक्तिहरुको मानबअधिकार, विकास प्रक्रियामा समावेशिकरण र स्थानिय तथा प्रादेशिक सरकारको भुमिका"-२०७५, डा. वीरेन्द्र राज पोखरेल 
· [bookmark: _GoBack]अपाङ्गता भएका व्यक्तीहरुको अधिकार संबन्धी माहासंधी (२००६),
· इन्चोन रणनिति तथा कार्य योजना (२०१२-२०२२)
· कागेश्वरी मनोहरा नगरपालिकाको आ.ब. २०७६-७७ को बजेट तथा कार्यक्रम
· कागेश्वरी मनोहरा नगरपालिकाको आ.ब. २०७७-७८ को बजेट तथा कार्यक्रम
· गोदावरी नगरपालिकाको आ.ब. २०७६-७७ को बजेट तथा कार्यक्रम
· गोदावरी नगरपालिकाको आ.ब. २०७७-७८ को बजेट तथा कार्यक्रम
· दिगोविकास लक्षमा रहेको अपाङ्गता विकास सुचक,
· नेपालको संविधान २०७२.
· स्थानीय सरकार सञ्चालन ऐन (२०७४)
· समुदायमा आधारित पुनरस्थापना कार्यक्रमको सञ्चालन विधी २०७४

